
 ᐱᒋᐊᕈᑎᖓ 

 

ᐃᓚᕈᑎᖓᑕ ᓈᓴᐅᑎᖓᓂ 35 (3-ᒥ) ᐊᒻᒪᓗ 36 ᐃᓗᐊᓂ ᖁᓪᓕᖅ ᖃᐅᒪᖁᑎᓕᕆᔨᑦ ᐱᖁᔭᕐᔪᐊᖓᓂ 

ᐅᖃᖅᓯᒪᕗᖅ:  

 

ᐅᑭᐅᑕᒪᑦ ᐅᖃᓕᒪᒐᐃᑦ 

35.(3) ᑕᑉᑯᐊ ᑯᐊᐳᕆᓴᒃᑯᑦ ᑕᕿᑦ ᐱᖓᓱᑦ ᐃᓗᐊᓂ ᐊᕐᕋᒍ ᐊᑕᐅᓯᖅ ᓄᖑᓯᒪᓕᕋᖓᑦ 

ᓴᕿᑎᑦᓯᖃᑕᕐᓂᐊᒃᐳᑦ ᐅᖃᓕᒪᒐᒃᓴᓂᒃ ᒪᓕᒡᓗᒍ ᒪᓕᒐᖅ ᑭᓇᐅᔭᐃᑦ ᐊᐅᓚᑕᐅᓂᖏᓐᓂᒃ 

ᐱᖁᔭᕐᔪᐊᑦ. 

 

ᐅᓂᑉᑲᓕᐊᕆᔭᐅᔪᑉ ᓴᕿᑎᑕᐅᓂᖓ 

36. ᒥᓂᔅᑕᐅᔪᖅ ᓴᕿᑎᑦᓯᓂᐊᒃᑐᖅ ᒪᓕᒐᓕᐅᕐᕕᖕᒥ ᐅᓂᒃᑲᓯᒪᔪᒥᒃ ᑕᐃᔭᐅᔪᒥᒃ ᑕᒡᕙᓂ 35 (3) 

ᒪᓕᒐᓕᐅᒃᑎᑦ ᓯᕗᓪᓕᖅᐸᒥᒃ ᑲᑎᒪᓕᖅᑎᓪᓗᒋᑦ ᐱᓯᒪᓕᑐᐊᕈᒥᒋᑦ ᒥᓂᔅᑕᐅᑉ. 

 

ᖁᓪᓕᒃᑯᑦ ᖃᐅᒪᖁᑎᓕᕆᔨᖏᑦ 2012-2013 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ ᓴᕿᑕᐃᓇᓚᐅᒃᐳᑦ ᒪᑦᓯ 19, 

2014-ᒥ. ᑕᑉᑯᐊᓕ 2014-ᒥᑦ 2018-ᒧᑦ ᐸᕐᓇᒍᑎᑦ ᓴᕿᑎᑕᐅᓚᐅᒃᓯᒪᕗᑦ ᒪᓕᒐᓕᐅᕐᕕᖕᒥ ᐅᓪᓗᐊᓂ ᔪᓂ 

12, 2014-ᒥ. 

 

ᑕᑉᑯᐊ ᖁᓪᓕᒃᑯᑦ  ᖃᐅᒪᖁᑎᓕᕆᔨᖏ ᓄᓇᕗᒥ ᐊᖏᔪᒥᒃ ᐱᓕᕆᐊᖃᕐᒪᑕ ᐃᓄᐃᑦ ᐃᓄᓯᖏᓐᓂ 

ᐊᒃᑐᖅᓯᓯᒪᕗᑦ. 

 

ᖁᓪᓕᒃᑯᑦ  ᑯᐊᐳᕆᓴᖁᑎᖓ ᐸᕐᓇᐅᑎᖏᑦ ᓂᕆᐅᒃᐳᑦ ᐱᕈᖅᓴᐃᓂᐊᕐᓂᖏᓐᓂᒃ ᖃᓂᒋᔭᖏᓐᓃᑦᑐᓂᒃ 

$135-ᒥᓕᐊᓐ ᑮᓇᐅᔭᓂᒃ ᐃᓯᖅᐸᓪᓕᐊᔪᖃᕐᓗᓂ ᐊᕐᕌᒍᐊᓂ 2014-ᒥ 2015-ᒥᓗ ᐊᑐᓚᕋᓱᒋᕗᑦ $113-

ᒥᓕᐊᓐᑕᓚᓂᒃ ᐅᖅᓱᐊᓗᖕᓄᑦ ᐊᓯᖏᓐᓄᓪᓗ ᐊᐅᓚᒍᑎᓄᑦ. ᑕᑉᑯᐊ ᖁᓪᓕᒃᑯᑦ  ᖃᐅᒪᖁᑎᓕᕆᔨᖏ 200-

ᓂᒃ ᐃᖃᓇᐃᔭᖅᑎᖁᑎᖃᒃᑐᑦ 25-ᓂ ᓄᓇᓕᖕᓂ ᑲᑎᓪᓗᒋᑦ. 

 

ᖁᓪᓕᒃᑯᑦ  ᖃᐅᒪᖁᑎᓕᕆᔨᖏᑦ ᑭᓇᐅᔭᖅᑕᖅᐸᒃᐳᑦ ᐃᒡᓗᖃᖅᑐᓄᑦ ᐊᑭᓕᐅᓯᐊᖑᕙᑐᓂᒃ, ᓇᖕᒥᓂᕐᓗ 

ᐃᖃᓇᐃᔭᖃᒃᑐᓂᑦ ᐊᓯᖏᓐᓂᓪᓗ ᑎᒥᐅᔪᓂᑦ. 

 

ᖁᓪᓕᖅ ᖃᐅᒪᖁᑎᓕᕆᔨᑦ ᒐᕙᒪᐃᑦ ᑲᒪᔨᓪᓚᑦᑕᖏᓂᒃ ᐊᑦᔨᐅᖏᓂᖃᒃᐳᑦ ᒐᕙᒪᐃᓪᓗ ᑎᒥᖁᑎᖏᓐᓂᑦ 

ᐃᒪᒃ ᑭᓇᐅᔭᓂᒃ ᑐᓂᔭᐅᕙᖏᒪᑕ ᒪᓕᒐᓕᐅᕐᕕᒃᑯᖅᑐᓂᒃ ᐊᖏᖅᑕᐅᕙᒃᑐᓂᒃ. 

ᑕᒻᓇ ᐊᑉᖁᓴᖅᐸᒃᑐᖅ ᒪᓕᒐᓕᐅᒃᑎᑦ ᑲᑎᒪᓂᑐᐃᓇᖓᓂ ᐱᕕᖃᒃᑎᑦᓯᖃᑕᖅᐳᖅ ᓂᕈᐊᒃᑕᐅᓯᒪᔪᓂᒃ 

ᐊᐱᖅᓱᖃᑕᕈᖕᓇᖁᑉᓗᒋᑦ ᐃᖃᓇᐃᔭᖅᑎᓂᒃ ᖃᓄᖅ ᑭᓇᐅᔭᓂᒃ ᐊᑐᕐᓂᐊᕐᒪᖓᖏᑕ ᓱᓇᓂᒡᓗ 

ᐱᒋᐊᕐᓂᐊᕐᒪᖓᖏᑕ ᓯᕗᓂᖓᓂ ᓂᕈᐊᕐᓂᐊᓴᕐᓗᑎᒃ ᑐᒃᓯᕋᒃᑕᐅᔪᓂᒃ. 

 

ᑕᒪᑐᒧᖓ ᐃᖏᕐᕋᓂᐅᔪᖅ, ᐱᓕᕆᔭᐅᓚᐅᖅᑐᖅ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᑐᐃᓐᓇᖅᑎᓪᓗᒋᑦ, 

ᐱᕕᖃᖅᑎᑦᑎᖕᒪᑦ ᓂᕈᐊᖅᑕᐅᓯᒪᔪᑦ ᒪᓕᖓᓕᐅᖅᑎᑦ ᐱᕕᖃᖅᑎᑕᐅᓪᓗᑎᒃ ᐊᐱᖅᓱᕈᓐᓇᕐᓗᑎᒃ 

ᐅᖃᓪᓚᒋᐊᖅᑐᖅᓯᒪᔪᒧᑦ, ᐃᓗᓕᑯᓘᔭᖃᖅᑐᓂᒃ, ᐸᕐᓇᐅᑕᐅᓂᖏᓐᓄᑦ ᐊᑭᓕᐅᑎᒃᓴᑦ ᐊᒻᒪ 

ᐱᒋᐊᕈᑎᒃᓴᐅᔪᑦ, ᓯᕗᕐᖓᒍᑦ ᓂᕈᐊᓚᐅᖏᓐᓂᖏᓐᓂ ᑐᒃᓯᕋᐅᑕᐅᔪᒧᑦ ᑮᓇᐅᔭᓂᒃ ᑐᓂᔭᐅᔪᒪᔾᔪᑎᓂᒃ. 

ᑕᐃᒪᓕ ᑕᑯᒃᓴᐅᔪᒥᒃ ᐱᓕᕆᓂᖅᑕᖃᖁᑉᓗᒍ ᓴᑕᒃᓴᐅᔪᖃᖁᑉᓗᒍᓗ ᑕᑉᑯᐊ ᑲᑎᒪᔨᐊᓚᑦ ᖁᓕᖅ 

ᖃᐅᒪᖁᑎᓕᕆᔨᖏᑕ ᐊᕐᕌᒍᑕᒪᖅᓯᐅᑎᖏᓐᓂᒃ ᑐᕋᒐᕆᔪᒪᔭᖏᓐᓂᒡᓗ ᐱᔾᔪᑎᖃᕐᓗᑎᒃ ᑐᓴᑎᑦᓯᓕᓚᐅᒃᐳᑦ. 

 

 

ᓯᑎᐱᕆ 23-2014-ᒥ ᑲᑎᒪᓂᑦ ᐅᖃᐅᓯᓕᑦ 2012-ᒥᑦ 2013-ᒧᑦ ᐊᒻᒪᓗ 2014-ᒥᑦ 2018-ᒧᑦ 

ᑐᕋᒐᕆᔭᐅᔪᒪᔪᓕᕆᓂᒃ ᖃᐅᒪᖁᑎᓕᕆᔨᑯᓐᓄᑦ ᒪᓕᒐᓕᐅᕐᕕᖕᒥ ᖃᑎᒪᑦᔪᑕᐅᓚᐅᒃᐳᖅ. 

 

ᑕᑉᑯᐊ ᑲᑎᒪᔨᐊᓚᑦ ᑐᓴᑎᑕᐅᓂᖏᑦ ᓄᓇᕗᒥ ᑕᑯᒃᓴᐅᑲᐅᑎᒋᓚᐅᒃᑐᑦ ᑕᓚᕕᓴᑯᑦ ᐊᒪᓗ ᑭᓇᑯᑐᐃᓐᓇᐃᑦ 

ᒪᓕᒐᓕᐅᕐᕕᖕᒥ ᑐᓴᔪᖕᓇᓚᐅᒃᑐᑦ ᑐᓴᕈᓯᕆᔨᓄᓪᓗ ᑭᓇᑯᑐᐃᓐᓇᐃᑦ ᐃᒃᓯᕙᕐᕕᖏᓐᓂ. ᑕᐃᑉᑯᐊ 

ᑲᑎᒪᓂᑯᐃᑦ ᑲᑎᒪᔨᐊᓚᓂᖓᒃᑐᑦ ᒪᓕᒐᓕᐅᕐᕕᐅᑉ ᖃᕆᑕᐅᔭᖓᒍᑦ ᑕᑯᔭᐅᔪᖕᓇᒃᑐᑦ. 

ᖃᓄᐃᓕᐅᒃᑕᐅᕋᑕᕐᓂᑯᐃᑦ 

 

 

 ᐅᒃᑐᐱᕆ 30-2007-ᒥ, ᐃᑯᒻᒪᑎᑦ:ᓄᓇᕗᑦ ᒐᕙᒪᖏ ᓯᕗᓂᒃᓴᒧᑦ ᖃᓄᐃᓕᐅᕐᓂᐊᖁᔨᕙᑦ,-ᓚᓯᒪᔪᒥᒃ 

ᒪᓕᒐᓕᐅᕐᕕᖕᒧᑦ ᑐᓂᓯᓚᐅᒃᓯᒪᕗᑦ. 

 

 

 ᓄᕕᐱᕆ 1, 2007-ᒥ ᖁᓪᓕᒃᑯᑦ  ᒪᓕᒐᖏᑕ ᐊᑐᓕᖁᔭᖏ ᐊᑭᓗᒡᔪᒥᔪᓂᒃ ᖃᐅᒪᖁᑎᖃᕆᐊᒃᓴᖅ 

ᓄᑭᓂᒃᑎᑕᐅᓚᐅᒃᐳᖅ. 

 

 

 ᕕᕈᐊᕆ 24, 2011-ᒥ ᖁᓪᓕᖅ ᑯᐊᐳᕆᓴᑦ ᐅᓂᑉᑲᓕᐊᖏ 2009-ᒥ 2010-ᒥᓗ ᐊᑭᑐᔪᓂᒃ 

ᑲᓐᑐᕋᒍᑎᑦ, ᓂᐅᕕᕈᑎᑦ ᐊᑐᖅᑐᐊᕈᑎᓪᓗ ᓴᕿᑕᐅᓚᐅᒃᐳᑦ ᒪᓕᒐᓕᐅᕐᕕᖕᒥ ᒥᓂᓯᑕᐅᔪᒧᑦ ᖁᓪᓕᖅ 

ᑯᐊᐳᕆᓴᑯᓐᓄᑦ. ᐅᒃᑐᐱᕆ 20, 2014-ᒥ ᐊᕐᕌᒍᑕᒫᖅᓯᐅᑎᑦ ᐅᑭᐅᓄᑦ 2010-2011, 2011-2012-ᒧᑦ, 

2012-2013-ᒧᑦ ᐊᒪᓗ 2013-2014-ᒧᑦ ᓱᓕ ᑐᓂᔭᐅᓚᐅᖏᓚᑦ. 

 

 ᔪᓚᐃ 1, 2012-ᒥ ᖁᓪᓕᒃᑯᑦ  ᖃᐅᒪᖁᑎᓕᕆᔨᖏ ᑐᓂᔭᐅᓚᐅᒃᐳᑦ ᒐᕙᒪᑦ ᐊᖓᔪᖃᖑᓯᕕᖓᓂᑦ 

ᒐᕙᒪᐅᖃᑎᒋᓕᕆᔨᓂᓪᓗ ᐱᕙᓕᐊᔪᓕᕆᔨᑯᓐᓄᑦ ᐃᖏᕋᔪᓕᕆᔨᑯᓐᓄᓪᓗ. 

 

 

 ᐅᒃᑐᐱᕆ 23, 2012-ᒥ ᖁᓪᓕᑯᑦ ᐃᖃᓇᐃᔭᕆᔪᒪᔭᖏᑦ ᑲᓇᑕᒥ ᑕᒻᒪᕐᓂᑯᓯᐅᒃᑎ ᐅᖃᐅᓯᖏ 

ᒪᓕᒡᓗᒋᑦ ᓂᐅᕕᕈᑎᓕᕆᔪᓂᒃ ᑐᓂᔭᐅᓚᐅᒃᐳᖅ ᒪᓕᒐᓕᐅᒃᑎᓄᑦ. 

 

 

 ᓯᑎᐱᕆ 17, 2013-ᒥ ᑕᑉᑯᐊ ᑎᑎᖃᑦ 2013-2014ᒥᓗ ᓂᕆᐅᖕᒪᖓᑕ ᓱᓇᓂᒃ ᑐᔪᖅᑕᐅᔪᖕᒪᑕ 

ᖁᓪᓕᒃᑯᑦ  ᑯᐊᐳᕆᓴᖏᓐᓄᑦ ᑕᑉᑯᐊᓗ ᐃᒃᓯᕙᐅᑕᖓᑕ ᑭᐅᑦᔪᑎᖏ ᑐᓂᔭᐅᓚᐅᒃᓗᑎᒃ 

ᒪᓕᒐᓕᐅᖅᑎᓄᑦ ᒥᓂᓯᑕᐅᔪᒧᑦ ᑭᓇᑯᑐᐃᓐᓇᐃᑦ ᑎᒥᖁᑎᖏᓐᓂᓕᕆᔨᑦ ᑲᑎᒪᔨᖏᓐᓄᑦ. 

 

 

 ᓄᕕᒻᐱᕆ 1, 2013-ᒥ ᖁᓪᓕᒃᑯᑦ  ᑯᐊᐳᕆᓴᖓᑕ 2014-ᒥ ᐊᑭᑐᕆᐊᖁᔨᓂᕐᒧᑦ ᕿᓄᑦᔪᑎᖏ 

ᑐᓂᔭᐅᓚᐅᒃᐳᖅ ᑲᑎᒪᔨᐅᔪᓄᑦ ᖃᐅᔨᓴᖅᑎᓄᑦ. 

 

 

 ᓄᕕᐱᕆ 7, 2013-ᒥ ᖁᓪᓕᑯᑦ ᖃᐅᒪᖁᑎᓕᕆᔨᖏᑕ 2014-ᒥ ᐊᑭᑐᕆᐊᕈᒪᓂᖏ ᐲᖅᑕᐅᓚᐅᖅᐳᑦ. 

 

 

 ᓄᕕᐱᕆ 28, 2013-ᒥ ᓄᓇᕗᑦ ᒐᕙᒪᖓᑕ ᐊᖓᔪᖃᖓ ᑐᓴᖅᑎᑦᓯᓚᐅᒃᐳᖅ ᖁᓪᓕᑯᑦ 

ᖃᐅᒪᖁᑎᓕᕆᔨᖏᑕ ᐊᖓᔪᖃᖓ ᐱᑕ ᒪᑲᐃ ᐃᖃᓇᐃᔭᒥᓂᒃ ᓄᖃᕐᓂᕋᒃᓗᒍ ᐃᓇᖏᒃᑕᐅᑉᓗᓕ ᐱᑕ 

ᒪᒧᑦ. ᑕᑉᓱᒪ ᐊᖓᔪᖃᒃᑕᓴᑉ ᑎᒃᑯᐊᒃᑕᐅᓂᖓ ᓇᓗᓇᐃᒃᑕᐅᓚᐅᒃᑐᖅ ᒐᕙᒪᑦ ᒪᓕᒐᖏᓐᓄᑦ 

ᑐᓴᒐᒃᓴᖁᑎᖏᓐᓂ ᐃᓚᖓᓂ 1, ᒪᑦᓯ 2014-ᒥ. 

 ᑎᓯᐱᕆ 20, 2013-ᒥ ᖁᓪᓕᖅ ᖃᐅᒪᖁᑎᓕᕆᔨᑯᑦ ᐊᑭᑦᑐᕆᐊᕈᒪᓂᕆᔭᖏ ᑐᓂᔭᐅᓯᒋᕗᑦ ᑲᑎᒪᔨᓄᑦ 

ᖃᐅᔨᓴᖅᑎᓂ. 

 

 ᑎᓯᐱᕆ 31, 2013-ᒥ ᖁᓪᓕᖅ ᑯᐊᐳᕆᓴᑦ ᐃᖃᓇᐃᔭᖅᑎᒥᓐᓄᑦ ᐊᖏᕈᑎᖓ ᐃᓱᓕᓚᐅᒃᐳᖅ. 

 

 ᔭᓄᐊᕆ 6, 2014-ᒥ ᖁᓪᓕᖅ ᖃᐅᒪᖁᑎᓕᕆᔨᑦ ᑲᑎᒪᔨᖏᑕ ᐃᒃᓯᕙᐅᑕᕆᓚᐅᒃᑕᖓᑦ ᑐᓴᒐᒃᓴᒥᒃ 

ᓴᕿᑦᓯᓕᓚᐅᒃᐳᖅ ᓄᖃᕐᓂᕐᒥᓂᒃ ᐊᒻᒪᓗ ᑲᑎᒪᔨᑐᐃᓇᐃᑦ ᓄᖃᕐᓂᖏᓐᓂᒃ. 

 

 ᔭᓄᐊᕆ 6, 2014-ᒥ ᐊᒪᓗ ᒪᐃ 9, 2014-ᒥ ᑲᑎᒪᔨᑦ ᓄᑕᑦ ᑎᑯᐊᒃᑕᐅᓚᐅᒃᐳᑦ ᖁᓪᓕᒃᑯᑦ  

ᖃᐅᒪᖁᑎᓕᕆᔨᑦ ᑲᑎᒪᔨᖏᓐᓄᑦ. ᓯᑎᐱᕆ 1, 2014-ᒥ ᑕᑉᑯᐊᖑᓕᒃᑐᑦ ᑕᒡᕙ: 

 

o ᑎᕕᑎ ᐅᒥᓪᕈᐃᑐᖅ, ᐃᒃᓯᕙᐅᑕᖅᑕᓴᖅ               ᐃᖃᓗᒃᑐᑦᓯᐊᕐᒥᐅᑕᖅ 

o ᔪᓕ-ᐸᓐ ᐃᓕᓴᐱ ᒥᓗ, ᐃᒃᓯᕙᐅᑕᐅᑉ ᑐᖏᓕᐊ        ᐃᖃᓗᖕᒥᐅᑕᖅ 

o ᔪᓱᐊ ᐊᕆᐊᒃ                                   ᒥᑦᓯᒪᑕᓕᖕᒥᐅᑕᖅ 

o ᐱᓕᐱ ᑲᒪᒃ                                    ᒥᓯᓴᑲ, ᐊᓐᑎᐅᕆᐅᒥᐅᑕᖅ 

o ᐃᓚᐃᔭ ᐃᕙᓗᐊᕐᔪᒃ                             ᐃᒡᓗᓕᖕᒥᐅᑕᖅ  

o ᔪᐊᑦᔨ ᕼᐃᒃᓯ                                   ᕙᓂᐸᐃᒃ, ᒪᓂᑐᐸᒥᐅᑕᖅ  

o ᕈᐃ ᒧᓕᓐᓯ                                     ᐃᒡᓗᓕᒐᕐᔪᖕᒥᐅᑕᖅ 

o ᓂᐊᓪᓴᓐ ᐱᓯᑯ                                  ᐃᖃᓗᖕᒥᐅᑕᖅ 

o ᑎ ᐳᕈᑎ ᕈᓯ                                   ᐃᖃᓗᖕᒥᐅᑕᖅ 

o ᐊᓕᓴ ᓴᑎᐊᓇ                                  ᑲᖏᒃᓕᓂᕐᒥᐅᑕᖅ 

 

 ᔭᓄᐊᕆ 29, 2014-ᒥ ᒥᓂᓯᑕᖓ ᖁᓪᓕᒃ ᑯᐊᐳᕆᓴᐅᑉ ᓇᓗᓇᐃᖅᓯᓚᐅᖅᐳᖅ ᐊᑭᑦᑐᕆᐊᒃᑎᑦᓯᔨᑦ 

ᑲᑎᒪᔨᖏᓐᓄᑦ ᑎᑎᖃᑎᒍᑦ ᑎᓕᓯᔾᔪᑎᓂᒃ ᓇᓗᓇᐃᒃᓯᑉᓗᓂ ᖁᓪᓕᒃᑯᑦ ᖃᓄᐃᓕᐅᕋᔭᕐᓂᖏᓐᓂᒃ: 

 

“1. ᐅᑎᖅᑎᑦᓯᓂᐊᕐᓂᕋᒃᓗᓂ ᐊᑭᒋᖁᔭᐅᓚᐅᒃᑐᑦ ᖁᓪᓕᓕᕆᔨᑯᓐᓄᑦ ᑐᕋᒃᑐᑦ ᑎᓕᐅᕆᔪᑦ ᕕᕈᐊᕆ 

20, 2012-ᒥ ᒥᓂᓯᑕᐅᓚᐅᒃᓯᒪᔪᒥᑦ. 

 

 

2. ᐱᖅᑕᐅᖁᑉᓗᒍ ᖁᓪᓕᑯᑦ ᐊᑭᑦᑐᕆᐊᖁᓂᕆᓚᐅᒃᑕᖓᑕ ᐊᐃᐸᖓ 2014ᒥ 2015-ᒥᓗ 

ᕿᒥᒃᕈᓗᒃᑕᐅᔪᖅ ᖃᐅᔨᓴᖅᑎᓄᑦ ᑎᓕᐅᕆᑐᐃᓇᓕᒃᓗᑎᒃ ᓯᕗᓪᓕᒃᐸᑐᐊᖓ ᑲᔪᓯᑎᑕᐅᖁᑉᓗᒍ 

ᐊᑦᔨᒋᒃᑐᒥᒃ ᐊᑭᑦᑐᕆᐊᕐᓂᑦ ᑲᔪᓯᑎᑕᐅᖁᑉᓗᒋᑦ. ᐊᑭᓕᒃᓴᖅᑕᖅᑐᓕᒪᑦ ᑕᒪᕐᒥᒃ ᑕᑯᓇᔭᖅᐳᑦ 

ᐊᑦᔨᒋᒃᑐᒥᒃ ᐊᑭᑦᑐᕆᐊᕈᑎᒥᒃ. 

 

3. ᑐᖓᓕᐊᓂᒃ ᐊᑭᑐᕆᐊᖁᔨᓕᒃᐸᑕ ᖃᓄᖅ ᐊᑭᑐᑎᒋᖕᒪᖓᑦ ᓇᓕᕋᕈᑕᐅᔪᒃᓴᓂᒃ ᐱᑕᖃᖁᑉᓗᒍ 

ᐊᑭᑦᑐᕆᐊᖁᔨᓕᕐᒥᒍᒥᒃ, ᑕᑉᑯᐊ ᓴᕿᑕᐅᓇᔭᖅᑐᑦ 2018-ᒥ. 

 

 ᕕᕈᐊᕆ 14, 2014-ᒥ ᖁᓪᓕᒃᑯᑦ  ᑯᐊᐳᕆᓴᖓ ᓄᑕᓂᒃ ᓴᕿᑦᓯᓚᐅᒃᐳᖅ ᐊᑭᑐᕆᐊᕈᑎᒃᓴᓂᒃ. 

 

 ᒪᑦᓯ 19, 2014-ᒥ ᖁᓪᓕᒃᑯᑦ  ᑯᐊᐳᕆᓴᖓᑕ ᒥᓂᓯᑕᒋᔭᖓ ᑐᓴᖅᑎᑦᓯᓕᓚᐅᒃᐳᖅ  ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᑕᑉᑯᐊᒍᖅ 2014-ᒥ ᐊᑭᑐᕆᐊᕈᑕᐅᓇᔭᓚᐅᒃᑐᑦ ᓄᑕᖑᒃᑎᖅᑕᐅᖕᒪᑕ “ᐅᑎᖅᑎᑕᐅᓗᓂ 

ᓄᓇᕗᒧᑦ ᐊᑐᕋᔭᓚᐅᒃᑐᒥᒃ.” ᐊᓯᖏᑦ ᓄᑕᑦ ᑐᓂᔭᐅᓕᓚᐅᒃᑐᑦ ᐊᑭᑐᕆᐊᕈᒪᔪᓂᒃ ᖃᐅᔨᓴᖅᑎᓂᒃ 

ᑕᐃᑉᓱᒪᓂ ᐅᑉᓗᕐᒥ. 

 

 ᒪᑦᓯ 19, 2014-ᒥ, ᖁᓪᓕᒃᑯᑦ  ᑯᐊᐳᕆᓴᖓᑕ ᐅᓂᑉᑲᓕᐊᖏᑦ ᐊᕐᕌᒍᒧᑦ 2012- 2013-

ᒥᓗᒪᓕᒐᓕᐅᕐᕕᖕᒧᖅᑕᐅᓚᐅᒃᐳᖅ ᖁᓪᓕᒃᑯᑦ  ᒥᓂᓯᑕᖓᓄᑦ. 

 

 ᐃᐳᕈ 28, 2014-ᒥ ᐊᑭᑐᕆᐊᕐᓂᓕᕆᔨᑦ ᑲᑎᒪᔨᖏᑕ ᑐᓴᒐᒃᓴᓕᐊᖏ ᐱᔾᔪᑎᓕᑦ ᖁᓪᓕᖅ 

ᑯᐊᐳᕆᓴᓂᒃ ᐊᑭᑐᕆᐊᕈᑕᐅᔪᒪᔪᓂᒃ 2014-ᙵ ᑐᓂᔭᐅᓚᐅᒃᐳᑦ ᒥᓂᓯᑕᒧᑦ ᖁᓪᓕᓕᕆᔨᒧᑦ. 

 

 ᒪᐃ 16, 2014-ᒥ ᐊᑭᑦᑐᕆᐊᕐᓂᓕᕆᔨᑦ ᑲᑎᒪᔨᖏᑕ ᑐᓴᒐᒃᓴᓕᐊᖏ ᑐᓂᔭᐅᓚᐅᒃᐳᑦ ᖁᓪᓕᓕᕆᔨ 

ᒥᓂᓯᑕᖓᓄᑦ ᐊᑭᑐᕆᐊᖁᔨᑦᔪᑕᐅᔪᓂᒃ ᖁᓪᓕᓕᕆᔨᑯᓐᓄᑦ 2014-ᒥ. 

 

 ᒪᐃ 30, 2014-ᒥ ᖁᓪᓕᖅ ᑯᐊᐳᕆᓴᑦ ᐊᑐᓕᖅᑕᐅᖁᔭᖏ ᖃᐅᒪᖁᑎᖃᕐᓂᕐᒧᑦ ᐊᑐᓕᒃᑎᑕᐅᕗᑦ. 

 

 ᔪᓂ 3, 2014-ᒥ ᖁᓪᓕᖅ ᑯᐊᐳᕆᓴᑯᑦ ᑐᓴᖅᑎᑦᓯᓕᓚᐅᒃᐳᑦ ᓄᓇᕗᒥᐅᓂᒃ ᑕᑉᑯᐊᒍᖅ 7.1 ᐳᓴᒥᒃ 

ᐊᖏᑎᒋᔪᒥᒃ ᐊᑭᑦᑐᕆᐊᕈᖕᓇᕐᒪᑕ ᐊᑐᓕᕐᓗᑎᒃ ᒪᐃ 1, 2014-ᒥ ᓄᓇᓕᓕᒪᓄᑦ ᑕᒪᐃᓄᑦ. 

 

 ᔪᓂ 12, 2014-ᒥ ᖁᓪᓕᖅ ᑯᐊᐳᕆᓴᑯᑦ 2014-ᒥᑦ 2018-ᒧᑦ ᑐᑭᓕᐊᕈᑎᒃᓴᖏᑦ ᓴᕿᑕᐅᕗᑦ 

ᒪᓕᒐᓕᐅᕐᕕᖕᒥ ᖁᓪᓕᓕᕆᔨᐅᑉ ᒥᓂᓯᑕᖓᓄᑦ. 

ᐅᔾᔨᕆᔭᐅᔪᑦ ᐊᒻᒪ ᐊᑐᓕᖁᔭᓕᐊᑦ 

 

 

ᐱᔾᔪᑎᑦ:  ᑎᒥᐅᓂᖓᑕ ᐊᐅᓚᑕᐅᓂᖓ ᒪᓕᒐᖏᑦ 

 

ᓯᑎᐱᕆ 23, 2014-ᒥ ᑲᑎᒪᔨᐊᓚᑦ ᑲᑎᒪᑐᐃᓐᓇᕐᓂᖏᓐᓂ ᐱᔾᔪᑎᖃᕐᓗᑎᒃ 2012-ᒥ 2013-ᒥᓗ 

ᐊᕐᕌᒍᑕᒪᖅᓯᐅᑎᓂᒃ, ᐊᒻᒪᓗ 2014-ᒥᑦ 2018-ᒧᑦ ᐱᓕᕆᐊᕆᓚᒃᑕᖏᓐᓂᒃ ᐅᖃᐅᓯᖃᒃᑎᓪᓗᒋᑦ 

ᑲᑎᒪᔨᐊᓚᑦ ᐊᐱᖁᓯᖃᖃᑕᓚᐅᒃᐳᑦ ᖃᓄᖅ ᖁᓪᓕᖅ ᑯᐊᐳᕆᓴᑦ ᐊᐅᓚᓂᖃᕈᒪᖕᒪᖓᑦ. ᐅᑯᐊ 

ᐅᑦᔨᕆᔭᐅᔭᕆᐊᖃᒃᑐᑦ ᐊᑐᓕᖁᔭᐅᔪᓂᖓᖏᒪᑕ ᖃᓄᑎᒋ ᐊᑭᖃᕆᐊᖃᒃᑐᓕᕆᔨᑦ ᐊᕿᒃᓱᐃᔨᖏᓐᓂᑦ. 

 

ᑲᑎᒪᔨᑦ ᐅᑦᔨᕈᓱᓚᐅᒃᐳᑦ ᐊᑕᐅᓯᐅᖏᑐᓂᒃ ᑎᒥᑕᖃᕐᓂᖓᓂᒃ ᐊᑐᓂᓗ ᐃᓄᒃᑕᖃᕐᓗᓂ 

ᐱᓕᕆᐊᒃᓴᖃᒃᑎᑕᐅᔪᓂᒃ ᑕᑉᓱᒪ ᑯᐊᐳᕆᓴᐅᑦ ᑎᒥᐅᓂᖓᑕ ᐊᐅᓚᑕᐅᓂᖏᓐᓂᒃ: 

 

 ᑕᒻᓇ ᐃᒃᓯᕙᐅᑕᐅᔪᖅ ᖁᓪᓕᒃᑯᑦ ᓗ ᑲᑎᒪᔨᖏᑦ: 

 ᖁᓪᓕᒃᑯᑦ  ᖃᐅᒪᖁᓯᕆᔨᖁᑎᙱᑕ ᒥᓂᓯᑕᕆᔭᖓ; 

 ᖁᓪᓕᒃᑯᑦ  ᑯᐊᐳᕆᓴᖓᑕ ᐊᖓᔪᖃᒻᒪᕆᖓ; 

 ᑭᓇᐅᔭᓂᒃ ᓴᓂᕙᖅᑎᕆᔨᑦ ᑲᑎᒪᔨᖏ; 

 ᒥᓂᓯᑕᐃᑦ ᐊᐅᓚᑦᓯᔨᒪᕆᖏ; ᐊᒻᒪᓗ 

 ᒐᕙᒪᐃᑦ ᑎᒥᖁᑎᖏᑕ ᑲᑎᒪᔨᖏ. 

 

ᑭᓯᐊᓂᓕ ᑐᑭᓯᓇᑦᓯᐊᖃᑕᖏᓚᖅ ᑭᓇᑯᑦ ᑭᖑᓪᓕᐅᓗᑎᒃ ᐊᖓᔪᖃᒻᒪᕆᐅᖕᒪᖓᑕ ᐅᑯᐊ ᐱᔾᔪᑎᔭᕋ: 

 

 ᑭᓇᑯᑦ ᐊᖏᒃᑎᐅᖕᒪᖓᖏᑕ ᖁᓪᓕᒃᑯᑦ  ᑎᒥᖁᑎᖓᑕ ᐅᑭᐅᓄᑦ ᐊᒥᓱᓄᑦ ᐸᕐᓇᒃᓯᒪᔭᖏᓐᓂᒃ; 

 ᑭᓇᑯᑦ ᐊᖏᒃᑎᐅᕙᑦ ᖁᓪᓕᒃᑯᑦ  ᑎᒥᖁᑎᖓᑕ ᐅᐸᓗᖓᐃᔭᐅᑎᓄᑦ ᐸᕐᓇᐅᖏᑦ; 

 ᑭᓇᑯᑦ ᓇᒻᒪᒍᓱᒋᐊᖃᒃᐸᑦ ᖁᓪᓕᒃᑯᑦ  ᐊᕐᕌᒍᑕᒪᖅᓯᐅᑎᑦ ᐅᓂᒃᑳᓕᐊᑦ; 

 ᑭᓇᑯᑦ ᐊᖏᖅᑎᐅᕙᑦ ᐊᕐᕌᒍᑕᒪᑦ ᒥᓂᓯᑕᐅᑉ ᓂᕆᐅᒋᔭᖏᑕ ᑎᑎᕋᕐᓂᑯᖏ ᖃᓄᐃᑐᓂᒃ 

ᐃᓗᓕᖃᕐᓂᐊᕐᒪᖓᑕ ᖁᓪᖅ ᑯᐊᐳᕆᓴᑦ ᑲᑎᒪᔨᖏᓐᓄᓕᐊᒃᑐᓂᒃ; 

 ᑭᓇᑯᑦ ᐊᖏᒃᑎᐅᕙᑦ ᖁᓪᓕᒃᑯᑦ  ᑎᒥᐅᓂᖓᑕ ᐅᑭᐅᒧᑦ ᐊᐅᓚᓂᖓᓂᒃ ᐅᑭᐅᒥᓗ 

ᑭᓇᐅᔭᐃᔭᕐᓂᖏᓂᒃ; 

 ᑭᓇᑯᑦ ᐊᖏᒃᑎᐅᕙᑦ ᖁᓪᓕᖅ ᑯᐊᐳᕆᓴᑦ ᐊᕐᕌᒍᑕᒪᓪᓗ ᐅᑭᐅᓄᓪᓗ ᐊᒥᓱᓄᑦ 

ᑭᓇᐅᔭᐃᔭᕈᑎᒋᔪᒪᔭᖏᓐᓂᒃ; 

 ᑭᓇᑯᑦ ᐊᖏᒃᑎᐅᕙᑦ ᖃᓄᐃᒃᓴᖏᓐᓂᕐᒥᒃ ᐃᖃᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑎᓄᑦ; 

 ᑭᐊ ᖁᓪᓕᖅ ᑯᐊᐳᕆᓴᐅᑉ ᐊᖓᔪᖃᒪᕆᖓ ᑎᒃᑯᐊᓱᕆᕙᐅᒃ; ᐊᒻᒪᓗ 

 ᑭᐊ ᖁᓪᓕᒃᑯᑦ  ᑎᒥᐅᓂᖓᑕ ᐃᒃᓯᕙᐅᑕᖓ ᑎᒃᑯᐊᓱᕆᕙᐅᒃ ᐊᒻᒪᓗ ᑲᑎᒪᔨᖏ. 

ᖃᓄᐃᒻᒪᑦ ᑕᑉᑯᐊ ᑐᑭᓯᓇᑦᓯᐊᖏᒪᖓᑕ ᑐᑭᓯᓇᖅᑐᖅ ᐅᓇ ᑕᑯᑐᐃᓐᓇᕐᓗᒍ ᐃᓗᐊᓂᑦᑐᖅ 12 ᖁᓪᓕᒃᑯᑦ  

ᖃᐅᒪᖁᓯᕆᔨᑦ ᑎᒥᖑᒃᑎᑕᐅᓂᖓᓄᑦ ᑕᐃᓯᓯᒪᔪᒥᒃ: ᐅᓇᒍᖅ 

 

ᐊᖓᔪᖃᒻᒪᕆᒃ 

12. (1-ᒥ) ᐊᖓᔪᖃᒃᑕᖃᕐᓂᐊᒃᐳᖅ ᒥᓂᓯᑕᐅᑉ ᑎᒃᑯᐊᒃᑕᖓᓂᒃ, ᑲᑎᒪᔨᖏᑕ ᓇᓗᓇᐃᒃᑕᖓᓂᒃ. 

 

ᐊᑭᓕᒃᑐᖅᑕᐅᓂᖓ 

(2) ᒥᓂᓯᑕᐅᔪᖅ ᐅᖃᐅᑦᔪᖅᑕᐅᓗᓂ ᑲᑎᒪᔨᓄᑦ ᐊᕿᒃᓯᓂᐊᒃᐳᖅ ᑕᑉᓱᒪ ᐊᖓᔪᖃᑉ 

ᑭᓇᐅᔭᓕᐊᒃᓴᖓᓂᒃ ᐊᒻᒪᓗ ᐊᓯᖏᓐᓂᒃ ᐃᖃᓇᐃᔭᕐᓂᖓᑕ ᒪᓕᒐᒃᓴᖏᓂᒃ. 

 

ᓄᕕᐱᕆ 28, 2013-ᒥ, ᓄᓇᕗᑦ ᒐᕙᒪᖏᑕ ᐊᖓᔪᖃᒻᒪᕆᐊ ᑐᓴᖅᑎᑦᓯᓚᐅᒃᓯᒪᕗᖅ ᑕᒻᓇ ᖁᓪᓕᖅ 

ᖃᐅᒪᖁᑎᓕᕆᔨᑦ ᑯᐊᐳᕆᓴᖓᑕ ᐊᖓᔪᖃᒪᕆᐊ ᓄᖃᕐᒪᑦ ᐊᒻᒪᓗ ᓄᑕᒥᒃ ᐊᖓᔪᖃᖅᑕᒃᓗᓂ ᑕᒻᓇ 

ᑎᒥᐅᔪᖅ. ᑕᑉᓱᒪ ᐊᖓᔪᖃᖑᖅᑎᑕᐅᓂᖓ ᑎᑎᕋᒃᑕᐅᓚᐅᒃᐳᖅ ᒐᕙᒪᐃᑦ ᖃᓄᐃᐸᓪᓕᐊᓂᖏᑕ 

ᐅᖃᓕᒪᒐᖁᑎᖏᓐᓄᑦ ᐃᓚᖓᓂ 1-ᒥᑦᑐᒥ ᒪᑦᓯ 2014- ᑕᕿᑕᒪᖅᓯᐅᑎᖏᓂ. ᓯᑎᐱᕆ 26, 2014-ᒥ 

ᓄᓇᕗᑦ ᒐᕙᒪᖏᑕ ᐊᖓᔪᖃᖓᑦ ᑐᓴᖅᑎᑦᓯᓕᓚᐅᒃᐳᖅ ᒐᕙᒪᓯᐅᑎᒥᒃ ᐊᑐᕐᓗᓂ ᖁᓪᓕᑯᑦ ᓄᑕᒥᒃ 

ᐊᖓᔪᖃᖃᓕᕐᒪᑕ. ᑕᑉᓱᒪ ᖁᓪᓕᒃᑯᑦ  ᑎᒥᐅᓂᖓᑕ ᐊᖓᔪᖃᖅᑕᖅᑎᑕᐅᓂᖓ ᓱᓕᔪᒐᓗᐊᕐᒪᖓᑦ 

ᑐᑭᓯᐅᒪᔭᐅᕋᓂᖏᓚᖅ ᑕᑉᑯᐊ ᖁᓪᓕᖅ ᑯᐊᐳᕆᓴᐅᑉ ᑎᒥᖑᒃᑎᑕᐅᑦᔪᓯᖓ ᒪᓕᒡᓗᒍ ᑎᑎᕋᒃᓯᒪᔪᖅ 12-

ᖓᓂ. 

 

2011-ᒥ, ᓄᓇᕗᒥ ᐃᒡᓗᓕᕆᔨᕐᔪᐃᑦ ᑎᒥᖓᑕ ᑐᖓᕕᖓ ᒪᓕᒐᓕᐅᒃᑎᓄᑦ ᐊᕿᒋᐊᒃᑕᐅᓚᐅᒃᐳᖅ 

ᓇᓴᐃᔨᑕᖃᖁᑉᓗᒍ ᖃᓄᐃᓕᐅᓕᕐᒪᖓᑕ ᖁᓪᓕᒃᑯᑦ  ᑲᑎᒪᔨᖏ. ᒪᓕᒐᓕᐊᕆᔭᐅᔪᖅ ᐱᕕᖃᒃᑎᑦᓯᕗᖅ 

ᐃᒪᒍᖅ: 

 

ᑲᑎᒪᔨᐊᓚᑦ ᖃᐅᔨᓴᖅᑎᑦ 

(3) ᑲᑎᒪᔨᑦ ᑎᒃᑯᐊᒃᓯᓂᐊᒃᐳᑦ ᖃᐅᔨᓴᖅᑎᓂᒃ ᐱᑕᖃᓕᖁᔨᑉᓗᑎᒃ ᑕᒻᓇ ᑯᐊᐳᕆᓴᑦ 

ᑕᒻᒪᓕᖏᑲᓗᐊᕐᒪᖓᑦ ᐊᒪᓗ ᖃᖏᐅᑎᓗᐊᓕᖏᒪᖓᑦ ᐅᑯᐊ ᐃᓱᒪᒋᓗᒋ: 

(ᐃ) ᖃᓄᖅ ᐃᓕᖁᓯᖃᕆᐊᖃᕐᓂᖏ ᐃᖃᓇᐃᔭᕐᕕᐅᑉ ᐃᓗᐊᓂ; 

(ᐅ) ᑐᓴᖅᑎᑦᓯᖃᑕᕐᓂᕐᒥᒃ ᑭᓇᐅᔭᑦ ᖃᓄᐃᐸᓪᓕᐊᓕᕐᒪᖓᑕ; ᐊᒪᓗ 

(ᐅ) ᖃᓄᖅ ᑐᕋᒐᓕᐅᒃᐸᖕᒪᖓᖏᑕ ᐊᒪᓗ ᑭᓇᐅᔭᓂ ᓴᓂᕙᖅᑎᕆᑦᔪᓯᖃᕐᒪᖓᑕ. 

 

ᖁᓪᓕᒃᑯᑦ  ᑯᐊᐳᕆᓴᖓᑕ 2014-ᒥᑦ 2018-ᒧᑦ ᑐᕋᒐᕆᔪᒪᔭᖏ ᓇᓗᓇᐃᒃᓯᓯᒪᕗᑦ ᑲᑎᒪᔨᖏᓐᓄᖑᖅ 

ᐊᐅᓚᑕᐅᓂᐊᕐᒪᑕ ᐃᓚᐅᓗᒋᑦ ᑐᑭᓕᐊᕈᑎᒃᓴᐃᑦ. ᑕᑉᑯᐊᓗ ᓄᑕᖑᒃᑎᖅᑕᐅᓂᐊᒃᐳᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 1 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑕᑉᑯᐊᒍᖅ ᖁᓪᓕᒃᑯᑦ  ᖃᐅᒪᖁᓯᕆᔨᖁᑎᖏᑕ ᑐᖓᕕᖓᑦ 

ᐊᓯᑦᔨᖅᑕᐅᒐᓚᖕᓂᐊᕐᒪᑦ ᑲᑎᒪᔨᐊᓚᓂᒃ ᓴᕿᑐᖃᖁᑉᓗᒍ ᖃᐅᔨᓴᖅᑎᓂᒃ ᖁᓪᓕᒃᑯᑦ  ᑲᑎᒪᔨᖏ 

ᐱᑦᓯᐊᕋᓗᐊᕐᒪᖓᑕ. ᑕᑉᑯᐊᓗᒍᖅ ᒪᓕᒃᑐᒃᓴᐅᕗᑦ ᐱᕕᒃᓴᖃᕐᓂᓕᒪᖓᓄᑦ 2011-ᒥ ᐊᕿᒃᑕᐅᓚᐅᒃᓯᒪᔪᓂᒃ 

ᐃᒡᓗᓕᕆᔨᕐᔪᐃᑦ ᒪᓕᒐᖏ ᐊᕿᒋᐊᒃᑕᐅᑦᔪᓯᕕᓂᖏᑎᑐᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᖁᓪᓕᒃᑯᑦ  ᖃᐅᒪᖁᓯᕆᔨᑦ ᑲᑎᒪᔨᖏᑕ ᐊᐅᓚᑦᔪᓯᖏᑕ 

ᑎᑎᕋᒃᑕᐅᓯᒪᓂᖏ ᑐᓂᔭᐅᓗᑎᒃ ᒪᓕᒐᓕᐅᒃᑎᓄᑦ ᐱᔪᖕᓇᖅᓯᑐᐊᕈᒥᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᐃᑕᒍᖅ ᑭᐅᑦᔪᓯᕆᓂᐊᒃᑕᖏ 

ᓇᓗᓇᐃᔭᐃᓯᒪᖁᔨᓂᐊᒃᐳᑦ ᖁᓪᓕᖅ ᑯᐊᐳᕆᓴᐅᑉ ᐃᒃᓯᕙᐅᑕᖓᑕ ᑲᑎᒪᔨᓪᓗ ᐱᔪᖕᓇᕐᓂᖏ, ᖁᓪᓕᒃᑯᑦ 

ᓗ ᐊᖓᔪᖃᒪᕆᖓᑕ ᐱᔪᖕᓇᕐᓂᐊᓂᒃ, ᒐᕙᒪᐃᓪᓗ ᑭᓇᐅᔭᓂᒃ ᖃᐅᔨᓴᒃᑎᖏᑕ ᐱᔪᖕᓇᕐᓂᖏᓐᓂᒃ, 

ᒐᕙᒪᓪᓗ ᐊᖓᔪᖃᖏᑕ ᐱᔪᖕᓇᕐᓂᖏᓂᒃ ᐊᒻᒪᓗ ᒐᕙᒪᐃᑦ ᑎᒥᖁᑎᓕᐊᖏᑕ ᐱᔪᖕᓇᕐᓂᖏᓐᓂᒃ ᐅᑯᐊ 

ᐱᔾᔪᑎᒋᓗᒋᑦ:  

 

 ᖁᓪᓕᖅ ᑯᐊᐳᕆᓴᐅᑉ ᐅᑭᐅᓄᑦ ᐊᒥᓱᓄᑦ ᐸᕐᓇᒍᑎᖏᓐᓂᒃ; 

 ᖁᓪᓕᒃᑯᑦ  ᑯᐊᐳᕆᓴᖓᑕ ᑐᑭᓕᐊᕈᑎᒻᒪᕆᖏᓂᒃ; 

 ᖁᓪᓕᖅ ᑯᐊᐳᕆᓴᐅᑉ ᐊᕐᕌᒍᑕᒪᑦ ᐅᓂᑉᑲᓕᐊᕆᕙᒃᑕᖏ; 

 ᑭᓇᑯᑦ ᐊᖏᖅᑎᐅᖕᒪᖓᖏᑕ ᑎᑎᕋᒃᑕᐅᕙᒃᑐᒥᒃ ᖁᓪᓕᒃ ᑯᐊᐳᕆᓴᑯᓐᓄᑦ ᑭᓱᓂᒃ ᐊᖓᔪᖃᒻᒪᕆᐊ 

ᓂᕆᐅᒡᕕᐅᖕᒪᖓᑦ ᑭᓱᓂᒡᓗ ᑲᑎᒪᔨᖏ ᓂᕆᐅᒡᕕᐅᖕᒪᖓᖏᑕ; 

 ᑭᓇᑯᑦ ᐊᖏᒃᑎᐅᖕᒪᖓᑕ ᖁᓪᓕᖅ ᑯᐊᐳᕆᓴᐅᑉ ᐊᕐᕌᒍᑕᒪᑦ ᐊᐅᓚᑦᔪᓯᖏᓐᓂᒃ ᐊᒻᒪᓗ 

ᐃᖏᒃᕋᑦᔪᓯᖏᓐᓂᒃ; 

 ᑭᓇᑯᑦ ᐊᖏᖅᑎᐅᖕᒪᖓᑕ ᖁᓪᓕᖅ ᑯᐊᐳᕆᓴᐅᑉ ᐅᑭᐅᑕᒪᑦ ᐅᑭᐅᓄᓪᓗ ᐊᒥᓱᓄᑦ ᐸᕐᓇᒍᑎᓂᒃ 

ᑭᓇᐅᔭᐃᔭᕈᑎᒃᓴᓂᒡᓗ; 

 ᑭᓇᑯᑦ ᐊᖏᖅᑎᐅᖕᒪᖓᖏᑕ ᑯᐊᐳᕆᓴᐅᑉ ᐃᖃᓇᐃᔭᖅᑎᖏᑕᓗ ᐊᖏᖃᑎᒋᒍᑎᖏᓐᓂᒃ; 

 ᑭᐊ ᖁᓪᓕᖅ ᖃᐅᒪᖁᑎᓕᕆᔨᖏᑕ ᐊᖓᔪᖃᖓᓂᒃ ᑎᒃᑯᐊᒃᓯᔨᐅᖕᒪᖓᑦ; ᐊᒻᒪᓗ 

 ᑭᐊ ᖁᓪᓕᖅ ᑯᐊᐳᕆᓴᐅᑉ ᐃᒃᓯᕙᐅᑕᖓ ᑎᒃᑯᐊᖃᑦᑕᕐᓂᐊᕐᒪᖓᒍ ᐊᒻᒪᓗ ᑲᑎᒪᔨᖏ. 

ᐱᔾᔪᑎ:  ᖁᓪᓕᒃᑯᑦ ᑳᓐᑐᕌᒃᓯᖃᑦᑕᕐᓂᖓᑦ, ᓂᐅᕕᖃᑦᑕᕐᓂᖓᑦ ᐊᒻᒪ ᐊᑐᖅᑐᐊᕐᓂᕐᒧᑦ  

ᐱᓕᕆᐊᖏᑦ 

 

ᐅᓪᓗᐊᓂ ᕖᕝᕗᐊᕆ 24, 2011, ᖁᓪᓕᒃᑯᑦ ᐊᕐᕌᒍᐊᓄᑦ 2009-2010 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖓᓐᓂ ᑳᓐᑐᕌᒃᓯᓂᕐᒧᑦ, ᓂᐅᕕᕐᓂᕐᒧᑦ ᐊᒻᒪ ᐊᑐᖅᑐᐊᓂᕐᒧᑦ ᐱᓕᕆᐊᖏᓐᓄᑦ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᒥᓂᔅᑕᖓᓐᓄᑦ ᑲᒪᔪᒧᑦ ᖁᓪᓕᒃᑯᑦ ᑯᐊᐳᕇᓴᖏᓐᓄᑦ.  ᐊᒃᑑᕙ 21, 2014-ᖑᑎᓪᓗᒍ, 

2011-2012 ᐊᒻᒪᓗ 2012-2013-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑦ ᑳᓐᑐᕌᒃᓯᕐᓂᕐᒧᑦ, ᓂᐅᕕᕐᓂᕐᒧᑦ 

ᐊᒻᒪ ᐊᑐᖅᑐᐊᕐᕕᒋᔭᖏᓐᓄᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ. 

 

ᐅᖃᐅᓯᕆᔭᕆᐊᒃᓴᖅ ᐱᒻᒪᕆᐅᕗᖅ 2013-2014 ᒥᓂᔅᑕᐅᑉ ᑎᑎᕋᖏᑦ ᓂᕆᐅᒋᔭᐅᔪᑦ ᐱᓪᓗᒋᑦ ᑐᕌᖓᔪᑦ 

ᐃᒃᓯᕙᐅᑕᖓᓐᓄᑦ ᑲᑎᒪᔨᖏᑕ ᖁᓪᓕᖅ ᑯᐊᐳᕇᓴᒃᑯᑦ ᑎᓕᓯᓚᐅᖅᑐᑦ ᖁᓪᓕᒃᑯᓐᓂᒃ ᓴᓇᖁᓪᓗᒋᑦ 

ᓴᖅᑭᑕᐅᓂᐊᖅᑐᓂᒃ ᒪᓕᒐᓕᐅᕐᕕᖕᒥ “ᐃᓗᐃᑦᑑᓈᖅᓯᒪᔪᓂᒃ ᐅᓂᒃᑳᓕᐅᕐᓗᑎᒃ ᐃᓘᓐᓇᖏᓐᓄᑦ 

ᓂᐅᕕᕐᕕᐅᕙᒃᑐᓄᑦ, ᑳᓐᑐᕌᒃᑕᐅᓯᒪᔪᓄᑦ ᐊᒻᒪ ᐊᑐᖅᑐᐊᕐᕕᐅᔪᓄᑦ ᐱᓕᕆᐊᖑᓯᒪᔪᓄᑦ ᖁᓪᓕᖅ 

ᑯᐊᐳᕇᓴᒃᑯᓐᓄᑦ.” 

 

ᐊᒃᑑᕙ 23, 2012-ᖑᑎᓪᓗᒍ, ᖁᓪᓕᒃᑯᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᓐᓂ ᑭᐅᑎᓪᓗᒋᑦ 

ᑕᒻᒪᖅᓯᒪᔪᖅᓯᐅᑎᖓᑦᑕ ᑲᓇᑕᒥ 2012-ᒥ ᐅᓂᒃᑳᓕᐊᖓᓐᓄᑦ ᓂᐅᕕᖃᑦᑕᕐᓂᕐᒧᑦ ᐱᖁᑎᓂᒃ ᐊᒻᒪ 

ᐱᔨᑦᓯᕈᑎᓂᒃ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ. 

 

ᑲᔪᓯᔪᒃᑯᑦ ᐱᔾᔪᑎᐅᔪᖅ ᓱᓕ ᐋᖅᑭᒡᑕᐅᓚᐅᖏᒻᒪᑦ ᓄᓇᕗᑦ ᒐᕙᒪᒃᑯᖏᑕ ᓄᓇᕗᒥ ᓇᖕᒥᓂᖃᖅᑐᓄᑦ 

ᐃᑲᔪᕈᑎᓄᑦ ᐊᑐᐊᒐᖅ ᐊᑐᖅᑕᐅᔭᕆᐊᖃᕐᒪᑦ ᑳᓐᑐᕌᒃᑕᐅᔪᓄᑦ, ᓂᐅᕕᕐᕕᐅᔪᓄᑦ ᐊᒻᒪ 

ᐊᑐᖅᑐᐊᕐᕕᒋᔭᖏᓐᓄᑦ ᖁᓪᓕᖅ ᑯᐊᐳᕇᓴᖏᑕ.  

 

ᑯᐊᐳᕇᓴᒃᑯᑦ ᐊᕐᕌᒍᐊᓄᑦ 2009-2010 ᐅᓂᒃᑳᓕᐅᖅᓯᒪᒐᓗᐊᖅᑎᓪᓗᒋᑦ ᑳᓐᑐᕌᖕᓂᕐᒧᑦ, ᓂᐅᕕᕐᓂᕐᒧᑦ 

ᐊᒻᒪ ᐊᑐᖅᑐᐊᕐᕕᐅᔪᑦ ᐱᓕᕆᐊᖏᓐᓄᑦ ᐅᖃᖅᓯᒪᕗᑦ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᓄᑦ ᐊᑐᐊᒐᖅ 

ᐊᑐᖅᑕᐅᓚᐅᕐᓂᖓᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ, ᐅᖃᓪᓚᒃᑎᓪᓗᒍ ᑯᐊᐳᕇᓴᒃᑯᑦ 

ᐊᖓᔪᖅᑳᕆᓚᐅᖅᓯᒪᔭᖓᑦ ᐅᖃᐅᓯᖃᖅᑎᓪᓗᒋᑦ ᑲᑎᒪᑕᐅᑎᓪᓗᒍ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ 2012-

ᒥ ᐅᓂᒃᑳᓕᐊᕆᓚᐅᖅᑕᖓᑦ ᓂᐅᕕᕐᓂᕐᒧᑦ ᐱᖁᑎᓂᒃ ᐊᒻᒪ ᐱᔨᑦᓯᕈᑎᓂᒃ ᐅᖃᖅᓯᒪᓚᐅᖅᑐᑦ ᑯᐊᐳᕇᓴᒃᑯᑦ 

ᐃᓱᒪᖃᕐᒪᑕ ᓇᖕᒥᓂᖅ ᐃᓚᐅᖏᑦᑑᓇᓱᒋᓪᓗᑎᒃ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᓄᑦ ᐊᑐᐊᒐᕐᓂᒃ 

ᐱᓪᓗᒍ”ᒪᓕᒃᓯᒪᓪᓗᑎᒃ ᓄᓇᕗᒥ ᓇᖕᒥᓂᖃᖅᑐᑦ ᐊᑐᐊᒐᖓ ᐊᑭᑦᑐᕆᐊᖅᑐᑦᑎᖃᑦᑕᕐᒪᑦ ᐊᐅᓚᑕᐅᔪᓄᑦ 

ᐃᑯᒻᒪᖅᑯᑎᓄᑦ. ᐊᑭᖓᓗ ᐊᑭᑦᑐᕆᐊᕈᑎᐅᑉ ᐊᑭᓕᖅᑕᐅᒐᔭᕐᖢᓂ ᐃᑯᒻᒪᖅᑯᑎᓄᑦ ᐊᑐᖅᑐᐅᔪᓂᑦ.” 

 

ᑭᐅᑎᓪᓗᒍ ᑲᑎᒪᔨᑦ ᐊᐱᖅᑯᑎᖏᓐᓄᑦ ᑕᒪᑐᒪ ᒥᒃᓵᓄᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓯᑎᐱᕆ 23, 2014-ᒥ, 

ᐊᖓᔪᖅᑳᖓᑦ ᖁᓪᓕᒃᑯᑦ ᐃᒪᓐᓇ ᐅᖃᓚᐅᖅᑐᖅ: 

 

ᒫᓐᓇᐅᔪᖅ, ᐃᓚᒋᓪᓗᓂᐅᒃ ᓄᓇᕗᑦ ᒐᕙᒪᒃᑯᖏᑕ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᑦ 

ᐊᑐᐊᒐᖓᑦ ᕿᒥᕐᕈᓇᒃᑕᐅᑎᓪᓗᒍ ᑲᑎᒪᔨᕋᓛᑦ ᓴᖅᑭᑕᐅᓚᐅᖅᑐᑦ ᐱᓕᕆᕕᖓᓐᓄᑦ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐊᒻᒪᓗ ᐱᓕᕆᕕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔾᔪᑎᓕᕆᔨᒃᑯᑦ.  ᐃᓚᒋᔭᐅᓯᒪᕗᒍᑦ ᕿᒥᕐᕈᓇᖕᓂᐅᑉ ᐃᖏᕐᕋᓂᖓᓄᑦ. ᐃᓱᒪᔪᖓᓕ 

ᐃᓱᒪᖃᕐᒪᑦ ᒥᓂᔅᑕ ᐊᒻᒪ ᑲᑎᒪᔨᑦ ᖃᓄᖅ ᐊᑐᓕᖅᑎᑕᐅᔪᓐᓇᕋᔭᕐᒪᖔᑦ ᓄᓇᕗᒥ ᓇᖕᒥᓂᖃᖅᑐᓄᑦ 

ᐃᑲᔪᕈᑎᓄᑦ ᐊᑐᐊᒐᖅ ᐃᓗᐊᓂ ᖁᓪᓕᒃᑯᑦ.  ᒫᓐᓇᐅᓂᖓᓂ ᐅᖃᕈᓐᓇᖏᑦᑐᖓ ᖃᖓᒃᑯᑦ 

ᑕᐃᒪᐃᓕᓂᐊᕐᒪᖔᑦ, ᑭᓯᐊᓂᓕ ᐱᓕᕆᖃᑎᖃᖅᓯᒪᔪᒍᑦ ᕿᒥᕐᕈᓇᒃᑕᐅᑎᓪᓗᒍ.” 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᓐ ᑯᐊᐳᕇᓴᓐᖓᑕ 

ᐊᕐᕋᒍᑕᒫᖅᓯᐅᑎᖏᓐᓂ ᐅᓂᒃᑳᖏᓐᓂ ᐱᔾᔪᑎᓕᓐᓂᒃ ᑳᓐᑐᕋᓂᒃ, ᓂᐅᕕᕐᓂᕐᒥᒃ ᐊᒻᒪᓗ ᐊᑐᖅᑐᐊᓂᕐᒧᓐ 

ᐊᕐᕋᒍᖏᓐᓄᑦ 2010-2011, ᐊᒻᒪᓗ, 2012-2013, ᑮᓇᐅᔭᓕᕆᔾᔪᑏᑦ ᐊᕐᕌᒍᖏᓐᓅᖓᔪᑦ 

ᓴᖅᑭᑕᐅᖁᓪᓗᒋᑦ ᐱᔪᓐᓇᖅᓯᑐᐊᖅᐸᑕ.  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᔅᓱᒧᖓ 

ᐅᓂᒃᑳᓕᐊᒥᓂᕐᒧᓐ ᐃᓗᓕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᒃ ᖃᓄᐃᓕᕙᓪᓕᐊᓯᒪᓂᖏᓐᓂᑦ ᐅᓂᒃᑲᓂᒃ 

ᐱᔾᔪᑎᓕᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᓐ ᑯᐊᐳᕇᓴᓐᖓᑕ ᐊᑐᓕᖅᑎᑦᑎᓂᖏᓐᓂᑦ 

ᓱᒋᐊᕐᓂᐅᓂᐊᖅᑐᒧᓐ ᐸᕐᓇᐅᑎᒥᑦ ᑭᐅᔾᔪᑕᐅᓪᓗᑎᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2012ᒥ 

ᐅᓂᒃᑳᓕᐊᒥᓂᖏᓐᓄᑦ ᐱᓪᓗᒋᑦ ᑭᓱᑐᐃᓐᓇᕐᓂᒃ ᓂᐅᕕᖃᑦᑕᕐᓃᑦ ᐱᔨᑦᑎᕋᐅᑏᓪᓗ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᔅᓱᒧᖓ 

ᐅᓂᒃᑳᓕᐊᒥᓂᕐᒧᓐ ᓇᓗᓇᐃᖅᓯᖁᓪᓗᒋᑦ ᖃᓄᑎᒋ ᓄᓇᕗᒥ ᓇᒻᒥᓂᖃᖅᑏᑦ ᐃᑲᔫᑎᖏᑦ 

ᐊᑐᖅᑎᑕᐅᕙᒻᒪᖔᑕ ᖁᓪᓕᖅ ᐅᒻᒪᖅᑯᑎᓕᕆᓂᕐᒧᓐ ᑯᐊᐳᕇᓴᓐᖓᑕ ᑳᓐᓇᕌᑦᑖᑎᑦᑎᓂᕐᒧᓐ, ᓂᐅᕕᕐᓂᕐᒧᓐ 

ᐊᒻᒪᓗ ᐊᑐᖅᑐᐊᑎᑦᑎᓂᕐᒧᓐ ᐱᓕᕆᑎᓪᓗᒋᑦ. 

ᐱᔾᔪᑎ:  ᖁᓪᓕᒃᑯᑦ ᑎᒥᖁᑎᖓᑕ ᐋᖅᑭᒡᓱᖅᓯᒪᓂᕆᔭᖓ ᐊᒻᒪ ᐃᓄᖕᓂᒃ  

ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᕆᔾᔪᑎᖏᑦ 

 

ᖁᓪᓕᒃᑯᑦ ᑯᐊᐳᕇᓴᖓᑦᑕ 2014-2018 ᐸᕐᓇᐅᑎᖏᑦ ᐅᖃᖅᓯᒪᕗᑦ ᖁᓪᓕᒃᑯᑦ ᑲᑎᓪᓗᒋᑦ 194-ᓂᒃ 

ᐃᖅᑲᓇᐃᔮᓂᒃ ᐃᓂᒃᓴᖃᕐᓂᖏᓐᓂᒃ, 174-ᖑᔪᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓪᓗᑎᒃ ᑕᐃᒪᓐᖓᓂᑦ ᒫᔾᔨ 31, 

2014-ᒥᑦ.  ᖁᓪᓕᒃᑯᑦ “ᐊᖓᔪᖅᑳᒃᑯᕕᖓ” ᖃᒪᓂᑦᑐᐊᕐᒦᑦᑐᒐᓗᐊᖅ, “ᐱᓕᕆᕕᒃ ᐊᐅᓚᑦᑎᕕᒃ 

ᐊᖓᔪᖅᑳᓄᑦ” ᐃᖃᓗᖕᓃᕐᖢᓂ.  ᐅᓄᕐᓂᖅᓴᐅᔪᑦ ᖁᓪᓕᒃᑯᑦ ᐊᐅᓚᑦᓯᔨᖏᑦ ᐊᒻᒪ ᐊᖓᔪᖅᑲᐅᑎᑦ 

ᐃᖅᑲᓇᐃᔭᖅᑎᐅᔪᑦ ᐃᖃᓗᖕᓃᑦᑐᑦ.  ᑕᐃᒪᐃᓕᖓᖕᒥᖕᒪᑕ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, 

“ᐊᖓᔪᖅᑳᕐᒃᑯᕕᖓ” ᐊᕐᕕᐊᓃᓪᖢᓂ “ᐱᓕᕆᕕᖕᒧᑦ ᐊᐅᓚᑦᑎᕕᒃ” ᐃᖃᓗᖕᓃᓪᖢᓂ. 

 

ᖁᓪᓕᒃᑯᑦ ᑯᐊᐳᕇᓴᖏᑕ 2014-2018-ᒧᑦ ᐸᕐᓇᐅᑎᖏᑦ ᐃᒪᓐᓇ ᐅᖃᖅᓯᒪᕗᑦ  ᑲᑎᓪᓗᒋᑦ 7-ᓂᒃ 

ᐊᖓᔪᖅᑲᐅᑎᓄᑦ ᐃᖅᑲᓇᐃᔮᒃᓴᖃᓚᐅᖅᑐᑦ ᑎᑭᓪᓗᒍ ᒫᔾᔨ 31, 2014. 6-ᖑᔪᑦ  ᑖᒃᑯᐊ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓚᐅᖅᑐᑦ ᐊᒻᒪ ᐊᑕᐅᓯᖅ ᐃᓄᖃᕋᓂ.  ᐊᖓᔪᖅᑲᐅᑎᓄᑦ ᐃᓂᒋᔭᐅᔪᑦ ᐃᖅᑲᓇᐃᔮᑦ 

ᐃᓄᓪᓚᕆᖕᒧᑦ ᓄᓇᑖᖃᑕᐅᓯᒪᔪᒧᑦ ᓄᓇᕗᒧᑦ ᐃᓐᓄᒃᑕᐅᓯᒪᓚᐅᖏᑦᑐᖅ. 

 

ᖁᓪᓕᒃᑯᑦ ᑯᐊᐳᕇᓴᖏᑕ 2014-2018-ᒧᑦ ᐸᕐᓇᐅᑎᖏᑦ ᐃᒪᓐᓇ ᐅᖃᖅᓯᒪᕗᑦ ᑲᑎᓪᓗᒋᑦ 24-ᓂᒃ 

ᐊᑯᓐᓂᖅᓱᖅᑐᓂᒃ ᐃᖅᑲᓇᐃᔭᖅᑎᑦ ᐃᓂᖃᓚᐅᖅᑐᑦ ᑎᑭᓪᓗᒍ  ᒫᔾᔨ 31, 2014. 21-ᖑᔪᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓚᐅᖅᑐᑦ ᐊᒻᒪ ᐱᖓᓱᑦ ᐃᓐᓄᒃᑕᐅᓯᒪᒐᑎᒃ.  ᐊᑯᓐᓂᖅᓱᖅᑐᑦ ᐃᖅᑲᓇᐃᔭᖅᑎᑦ ᐃᓂᒋᔭᖏᑦ 

ᐃᓐᓄᒃᑕᐅᓯᒪᓚᐅᖅᑐᑦ ᓄᓇᕗᒥ ᓄᓇᑖᖃᑕᐅᓯᒪᔪᓄᑦ. 

 

ᑲᑎᒪᔨᕋᓛᑦ ᓯᑎᐱᕆ 23, 2014-ᒥ, ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ, ᐅᓄᑲᓪᓚᒃᑐᓂᒃ 

ᐊᐱᖅᑯᑎᖃᖃᑦᑕᓚᐅᖅᑐᑦ ᑲᑎᒪᔨᑦ ᐱᓪᓗᒍ ᖁᓪᓕᒃᑯᑦ ᑎᒥᖁᑎᖓᑦᑕ ᐋᖅᑭᒡᓱᖅᓯᒪᓂᕆᔭᖏᑕ ᓴᓇᒪᓂᖓ 

ᐊᒻᒪ ᐃᓄᖕᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᒋᐊᕈᑎᒋᔭᖏᓐᓄᑦ.  ᐱᔾᔪᑎᒋᓪᓗᒍ ᓄᒃᑎᑕᐅᓚᐅᕐᓂᖓᑦ 

ᖁᓪᓕᒃᑯᑦ ᐊᐅᓚᑦᓯᔨᖏᑦ ᐊᒻᒪ ᐊᖓᔪᖅᑲᐅᑎᓄᑦ ᐃᖅᑲᓇᐃᔮᑦ ᖃᒪᓂᑦᑐᐊᕐᒧᑦ, ᐅᖃᓪᓚᒍᑎᒋᓚᐅᖅᑕᖓᑦ 

ᖁᓪᓕᒃᑯᑦ ᐊᖓᔪᖅᑳᖓᑦᑕ ᐃᒪᓐᓇ ᑕᒪᓐᓇ ᐱᓪᓗᒍ: 

 

“…ᐃᓱᒪᓕᐅᕈᑎᒃᓴᐅᔪᖅ ᐊᐅᓚᑦᓯᔨᒃᑯᑦ ᑲᑎᒪᔨᖏᓐᓄᑦ. ᐃᓱᒪᔪᖓᓕ, ᓱᓕᓗᖓ, ᐃᒻᒪᖄ 

ᕿᓚᓈᓗᐊᖅᐳᒍᑦ ᐱᕙᓪᓕᐊᓂᕆᔭᕗᑦ ᒐᕙᒪᐅᓪᓗᑕ.  ᑭᓯᐊᓂᓕ ᐃᓱᖏᔭᐅᖏᓐᓇᐅᔭᖅᑐᖅ 

ᑕᐅᑐᓐᖑᐊᖅᑕᐅᓪᓗᓂᓗ ᓄᓇᕗᒧᑦ ᐊᕗᑎᑎᓪᓗᒋᑦ ᓯᐊᒻᒪᒃᑎᕆᖁᓪᓗᒋᑦ ᐃᖅᑲᓇᐃᔮᒃᓴᓂᒃ 

ᓄᓇᓕᖕᓄᑦ ᐊᒻᒪ ᑮᓇᐅᔭᓕᐅᕐᑯᒃᓴᖃᕈᓐᓇᕐᓂᐊᕐᒪᑕ ᐊᒻᒪ ᐃᖅᑲᓇᐃᔮᒃᓴᖃᕐᓗᑎᒃ ᐊᒻᒪ 

ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ.  ᒫᓐᓇᓕ, ᓱᓕᓗᖓ ᑭᒡᒍᓯᕆᔪᓐᓇᖅᑕᕋ ᖃᐅᔨᒪᖏᓐᓇᒪ 

ᖃᖓᓪᓚᕆᒃᑯᑦ ᓯᕗᓂᒃᓴᒥ ᑕᒪᓐᓇ ᑕᐃᒪᐃᓕᓪᓚᕆᒍᓐᓇᕐᒪᖔᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ ᐱᔭᕇᖅᑕᐅᓗᑎᒃ ᑭᒡᒐᖅᑐᐃᔨᖃᑦᑎᐊᕐᓂᖅ 

ᐃᖅᑲᓇᐃᔭᖅᑎᓂᒃ ᖁᓪᓕᒃᑯᓐᓂ ᐃᓗᐊᓂ 6-ᖑᔪᑦ ᐊᒡᒍᖅᑐᖅᓯᒪᓂᐅᔪᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᖃᖓᒃᑯᑦ ᓄᒃᑎᖅᑕᐅᒃᑲᓐᓂᕐᓂᐊᕐᒪᖔᑕ ᖁᓪᓕᒃᑯᑦ ᐊᐅᓚᑦᓯᔨᖏᑦ ᐊᒻᒪ 

ᐊᖓᔪᖅᑲᐅᑎᖏᑦ ᖃᒪᓂᑦᑐᐊᕐᒧᑦ. 

 

 

 

ᐱᔾᔪᑎ:  ᐊᑭᑐᔪᓄᑦ ᐸᕐᓇᐃᓂᖅ, ᑰᖕᒧᑦ ᐆᒻᒪᖅᑯᑎᖃᕐᕕᓕᐅᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ 

ᐊᓄᕆᒧᑦ ᐆᒻᒪᖅᑯᑎᖃᕐᕕᓕᐅᕐᓂᕐᒧᑦ 

 

ᖁᓪᓕᒃᑯᑦ ᑯᐊᐳᕇᓴᖏᑕ 2014-2018-ᒧᑦ ᐸᕐᓇᐅᑎᖏᑦ ᐃᒪᓐᓇ ᐅᖃᖅᓯᒪᕗᑦ ᐱᔾᔪᑎᒋᓪᓗᒍ 

“ᑯᐊᐳᕇᓴᐅᔪᑦ ᐱᑕᖃᖏᓐᓂᖏᓐᓄᑦ ᐊᒻᒪ ᓇᖕᒥᓂᖃᖅᑐᑦ ᐊᑭᓕᖅᑐᐃᕙᒃᑐᑦ, ᐊᑭᓕᖅᓱᐃᔾᔪᑎᑎᒍᑦ 

ᐆᒻᒪᖅᑯᑎᓄᑦ ᑮᓇᐅᔭᐅᓕᕈᓐᓇᐃᓪᓕᖕᒪᑕ ᐊᑐᖅᑕᐅᔭᕆᐊᓕᖕᓂᒃ ᐱᓗᐊᖅᑐᒥᒃ ᓄᓇᓕᖕᓂ ᒥᑭᓐᓂᖅᓴᓂ 

ᑮᓇᐅᔭᖃᖅᑎᑦᑎᔪᓐᓇᖃᑦᑕᕈᓐᓃᕐᒪᑕ ᓱᕋᒃᓯᒪᔪᓕᕆᔾᔪᑎᒃᓴᓄᑦ ᐊᒻᒪ ᐊᑭᑐᔪᓄᑦ ᐱᐅᓯᒋᐊᕈᑎᒃᓴᓄᑦ 

ᐆᒻᒪᖅᑯᑎᓕᕆᔨᒃᑯᑦ ᐱᖁᑎᕐᔪᐊᖏᓐᓂ.  ᖁᓪᓕᒃᑯᑦ ᓱᓕ ᑭᐅᕙᓪᓕᐊᕗᑦ ᑮᓇᐅᔭᓂᒃ 

ᐃᓯᖅᐸᓪᓕᐊᖏᔾᔪᑎᖃᕐᓂᕆᔭᖏᓐᓂᒃ ᐊᑐᕐᖢᑎᒃ ᐊᑭᑦᑐᕆᐊᕈᑎᓄᑦ ᑐᒃᓯᕋᐅᑎᓂᒃ ᐊᒻᒪ ᐅᖅᓱᐊᓗᐃᑦ 

ᐊᑭᖏᑕ ᓱᕐᕌᓗᐊᔾᔭᐃᒃᑯᑎᓄᑦ ᑐᒃᓯᕋᐅᑎᓂᒃ, ᐊᒻᒪ ᑐᒃᓯᕋᖃᑦᑕᕐᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᑭᓕᖅᑕᐅᖁᓪᓗᒍ ᐅᖅᓱᐊᓗᐃᑦ ᐊᑭᑦᑎᓗᐊᔾᔭᐃᒃᑯᑎᖏᓐᓄᑦ ᐊᒥᒐᕐᓂᕆᔭᖏᓐᓄᑦ.” 

 

ᖁᓪᓕᒃᑯᑦ ᑯᐊᐳᕇᓴᖏᑕ 2012-2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ ᐅᖃᖅᓯᒪᓚᐅᖅᑐᖅ ᑯᐊᐳᕆᓴ 

ᐅᔪᑦ ᐱᓕᕆᐊᖃᓕᕐᓂᖏᓐᓂᒃ “ᖄᒃᑲᓐᓂᐊᒍᑦ ᐊᑐᖅᑐᐊᕈᑎᒃᓴᖏᓐᓂᒃ $74,000,000-ᓂᒃ 

ᑮᓇᐅᔭᖃᖅᑎᑕᐅᖁᓪᓗᒋᑦ ᐊᑭᑐᔪᓄᑦ ᐊᑭᓕᕆᐊᖃᖅᑐᑦ ᐊᕐᕌᒍᓄᑦ ᐱᖓᓱᓄᑦ ᐊᑐᖅᑕᐅᓂᐊᕐᓗᑎᒃ 

ᐊᕐᕌᒍᐊᓂᑦ 2013 ᑎᑭᓪᓗᒍ 2015.” 

 

ᖁᓪᓕᒃᑯᑦ ᑯᐊᐳᕇᓴᖏᑕ 2014-2018-ᒧᑦ ᐸᕐᓇᐅᑎᖏᑦ ᐃᒪᓐᓇ ᐅᖃᖅᓯᒪᕗᑦ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᖅ 2014-2015 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ “ᓴᓇᖁᓪᓗᒋᑦ 40-ᓄᑦ ᐊᕐᕌᒍᓄᑦ 

ᓯᕕᑐᓂᖃᖅᑐᒥᒃ ᐊᑭᑐᔪᓄᑦ ᐸᕐᓇᐅᑎᓄᑦ ᑎᑎᖅᑲᖁᑎᒥᒃ ᓇᓗᓇᐃᖅᓯᓯᒪᓗᑎᒃ ᐊᖏᔫᑎᓂᒃ ᐊᑭᑐᔪᓄᑦ 

ᐱᓕᕆᐊᒃᓴᓂᒃ.” ᓇᓗᓇᐃᖅᓯᒪᐅᕐᒥᔪᑦ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᐊᕐᕌᒍᐊᓄᑦ 2014-2015 

“ᓇᓗᓇᐃᖅᓯᖁᓪᓗᒋᑦ ᐊᐅᓚᐅᑎᐊᓗᐃᑦ ᐊᓯᔾᔨᖅᑕᐅᔭᕆᐊᖃᖅᑐᑦ ᓯᕗᓪᓕᐅᔾᔭᐅᓯᒪᓂᕆᔭᖏᓐᓂᒃ ᐃᓗᐊᓂ 

ᐊᒡᒋᖅᑐᑦ ᐊᕐᕌᒍᑦ ᑕᓪᓕᒪᑦ ᐊᑭᑐᔪᓄᑦ ᐸᕐᓇᐅᑎᖏᓐᓂ. 

 

ᖁᓪᓕᒃᑯᑦ ᑯᐊᐳᕇᓴᖏᑕ ᑭᐅᔾᔪᑎᖏᓐᓂ 2013-2014 ᒥᓂᔅᑕᐅᑉ ᓂᕆᐅᒋᔭᖏᓐᓄᑦ ᑎᑎᖅᑲᖁᑎᖏᑦ 

ᐅᖃᖅᓯᒪᓚᐅᖅᑐᑦ “ᐃᕐᖐᓐᓇᖅ ᑭᖑᕝᕕᖅᓯᔭᕆᐊᖃᕐᓂᐊᖅᑐᑦ 17-ᓂᒃ ᐃᑯᒻᒪᖅᑯᑎᖃᕐᕕᖕᓄᑦ 

ᐊᐅᓚᐅᑎᐊᓗᖕᓂᒃ ᐊᕐᕌᒍᑦ ᖁᓕᑦ ᐃᓗᐊᓂ.” 

 

ᐄᑉᐳ 28, 2014-ᒥ, ᐅᓂᒃᑳᓕᐊᑦ ᐱᔪᑎᖃᖅᑐᑦ ᖁᓪᓕᒃᑯᑦ ᒫᓐᓇᕋᑖᖑᓚᐅᖅᑐᖅ ᐊᑭᑐᕆᐊᕈᒪᔾᔪᑎᓄᑦ 

ᑐᒃᓯᕋᐅᑎᖏᓐᓂ, ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔨᑦ ᑲᑎᒪᔨᖏᑦ ᐅᖃᓚᐅᖅᑐᑦ ᖁᓪᓕᒃᑯᑦ 

“ᐱᓕᕆᐊᖃᑦᑎᐊᕐᖢᑎᒃ ᕿᓂᖃᑦᑕᖅᓯᒪᓕᖅᑐᑦ ᐱᐅᓯᐅᔪᓂᒃ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓂᒃ 

ᐱᖁᑎᕐᔪᐊᓄᑦ ᐊᑐᖅᑕᐅᔭᕆᐊᖃᖅᑐᓄᑦ,” ᐱᖃᓯᐅᔾᔭᐅᓪᓗᑎᒃ ᒐᕙᒪᒃᑯᑦ ᐊᒻᒪᓗ ᓇᖕᒥᓂᖃᖅᑐᑦ 

ᑕᐱᕇᒡᖢᑎᒃ ᑲᑐᔾᔨᓂᕆᔭᖏᑦ (P3s). 

ᐄᑉᐳ 28, 2014-ᖑᑎᓪᓗᒍ, ᐅᓂᒃᑳᓕᐊᑦ ᐱᔾᔪᑎᖃᖅᑐᑦ ᖁᓪᓕᒃᑯᑦ ᒫᓐᓇᕋᑖᖑᓚᐅᖅᑐᖅ ᐃᑯᒻᒪᖅᑯᑎᓄᑦ 

ᐊᑭᑦᑐᕆᐊᕈᒪᔾᔪᑎᓄᑦ ᑐᒃᓯᕋᐅᑎᖓᓐᓄᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᓴᖅᑭᑦᑎᓚᐅᖅᑐᑦ 

ᐃᓱᒫᓗᒍᑎᖏᓐᓂᒃ ᐱᔾᔪᑎᒋᓪᓗᒍ ᐊᔾᔨᒌᖏᓐᓂᖃᕐᔪᐊᕐᒪᑕ ᑯᐊᐳᕇᓴᐅᔪᑦ ᐸᕐᓇᐅᑎᖏᑦ 

ᐊᑭᓕᖅᓱᐃᔾᔪᑎᐅᔪᒪᔪᑦ ᐃᖃᓗᖕᓂ ᐊᐅᓚᐅᑎᐊᓗᐃᑦ ᐊᖏᓕᒋᐊᖅᑕᐅᒃᐸᑕ ᐊᒻᒪ ᐅᐊᔭᖏᓐᒃᓂ 

ᐱᐅᓯᒋᐊᖅᑎᑦᑎᓗᑎᒃ ᐱᓕᕆᐊᓄᑦ, ᐊᒻᒪ ᐊᑭᓪᓚᕆᒋᔭᖏᑦ ᐊᑭᑐᔪᓄᑦ ᐱᓕᕆᐊᒃᓴᑦ.  ᐆᒻᒪᖅᑯᑎᑦ 

ᐊᑭᖏᓐᓄᑦ ᕿᒥᕐᕈᔨᑦ ᐅᖃᓚᐅᖅᑐᑦ ᐊᑭᑦᑐᕆᐊᕈᑎᑦ ᐊᑭᑐᔪᓄᑦ ᐱᓕᕆᔾᔪᑎᐅᓗᑎᒃ “ᐊᒃᓱᐊᓗᒃ 

ᑐᑭᓯᓂᕐᓗᒍᑕᐅᔪᓐᓇᕐᒪᑕ ᐃᑯᒻᒪᖅᑯᑎᓄᑦ ᐊᑐᖅᑐᐅᔪᓄᑦ.” ᐅᖃᓚᐅᕐᒥᔪᑦ (ᐊᑭᖏᑕ) 

ᐅᖓᑖᓄᐊᖃᑦᑕᕐᓂᕆᔭᖏᑦ 43 ᐳᓴᓐᒥᒃ ᐊᒻᒪ 58 ᐳᓴᓐᒥᒃ ᓇᓗᓇᐃᖏᑦᑐᖅ ᓯᓚᑖᓃᒻᒪᑦ ᐱᖅᑯᓯᐅᕙᒃᑐᑦ 

ᐃᓕᖅᑯᓯᖏᑕ.” 

 

ᐊᒃᑑᕙ 30, 2007, ᐃᑯᒻᒪᑏᑦ: ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑎᓄᑦ ᐅᐸᓗᖓᐃᔭᐅᑎᖏᑦ, 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ.  ᐃᑯᒻᒪᑏᑦ ᓇᓗᓇᐃᖅᓯᓚᐅᖅᑐᑦ ᖁᓪᓕᒃᑯᑦ ᐊᒻᒪ ᐅᖅᓱᐊᓗᓕᕆᔨᒃᑯᑦ 

ᐱᓕᕆᕕᖁᑎᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓂ ᕿᒥᕐᕈᓇᖕᓂᐊᕐᓂᕋᖅᑕᐅᓪᓗᑎᒃ 

ᐱᓕᕆᐊᒃᓴᖏᓐᓂᒃ ᐊᒻᒪ ᐃᖅᑲᓇᐃᔭᖃᑎᒌᖕᓂᐊᕐᓂᕆᔭᖏᓐᓄᑦ.” 

 

ᐄᑉᐳ 28, 2014-ᖑᑎᓪᓗᒍ, ᐅᓂᒃᑳᓕᐊᖅ ᐱᔾᔪᑎᖃᖅᑐᖅ ᖁᓪᓕᒃᑯᑦ  ᒫᓐᓇᕋᑖᖑᓂᖅᐹᒃᑯᑦ 

ᐊᑭᑦᑐᕆᐊᕈᒪᔾᔪᑎᓄᑦ ᑐᒃᓯᕋᐅᑎᒋᓚᐅᖅᑕᖓᑦ, ᐆᒻᒪᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ 

ᐃᓱᒫᓗᒍᑎᓂᒃ ᓴᖅᑭᑦᑎᓚᐅᕐᒥᔪᑦ ᖁᓪᓕᒃᑯᑦ ᒫᓐᓇᐅᔪᖅ ᐅᖅᓱᐊᓗᖃᐅᑎᓂᒃ ᖃᑦᑕᐅᔭᓂᒃ 

ᐊᒥᒐᖅᓯᓂᖏᓐᓂᒃ ᓄᓇᕗᒥ ᓄᓇᓕᐅᔪᓂ. ᐅᓂᒃᑳᓕᐊᖓᑕ ᐃᓗᐊᓂ, ᐅᖃᓚᐅᖅᑐᑦ, “ᐃᖃᓗᖕᓂᑐᐊᖅ, 

ᐅᖅᓱᐊᓗᖕᓄᑦ ᖃᑦᑕᐅᔭᑭᒃᓴᕐᓂᕆᔭᖓᑦ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖏᑦ ᖄᒃᑲᓐᓂᐊᒍᑦ 

ᐊᑭᓖᑎᑦᓯᔭᕆᐊᖃᓚᐅᖅᑐᑦ ᕖᕝᕗᐊᕆ 2013-ᖑᑎᓪᓗᒍ ᐊᒻᒪ ᑭᖑᕐᖓᒍᑦ, ᑖᒃᑯᐊ, ᐊᕐᕌᒍᑕᒫᓐ, 

ᐊᑭᑦᑐᕆᐊᖃᑦᑕᕋᔭᖅᑐᑦ ᐅᖅᓱᐊᓗᑦ ᐊᑭᖏᑦ ᐅᖓᑖᓄᑦ $1.0 ᒥᓕᐊᓐ.” 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦᑕ 2014-2018 ᑎᒥᖁᑎᖓᑦᑕ ᐸᕐᓇᐅᑎᖓᑦ ᐅᖃᖅᓯᒪᕗᖅ 

ᐃᓚᖓᑦ ᐱᓕᕆᐊᕆᔭᖓᑦ “ᐃᓄᐃᓴᒡᓕᒋᐊᖁᓪᓗᒍ ᐊᑐᖃᑦᑕᕐᓂᕆᔭᖓᑦ ᓄᓇᕗᒥ ᐅᖅᓱᐊᓗᖕᓂᒃ” 

ᑕᐃᒪᐃᓐᓂᖓᓄᑦ “ᓴᓇᓕᓚᐅᖅᑐᑦ ᐅᑭᐅᖅᑕᖅᑐᕐᒥ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᒃᓴᒥᒃ ᐊᕐᕕᐊᓂ.” 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦᑕ 2012-2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ 

ᐅᖃᖅᓯᒪᓚᐅᖅᑐᖅ “ᐊᓄᕆᒧᑦ ᓇᐅᑦᑎᖅᓱᐃᔾᔪᑎᒥᒃ ᓇᑉᐸᖅᓯᓚᐅᕐᒪᑕ ᑭᓐᖓᕐᓂ ᐅᑭᐊᒃᓵᖓᓂ 2012. 

ᑐᓴᒐᒃᓴᑦ ᓄᐊᑕᐅᕙᓪᓕᐊᔪᑦ ᕿᒥᕐᕈᓇᒃᑕᐅᓕᖅᑐᑦ ᑕᖅᑭᑦ 12 ᐃᓗᐊᓂ ᑐᑭᓯᕚᓪᓕᕋᓱᒡᖢᑎᒃ ᐊᓄᕆᒧᑦ 

ᑭᓐᖓᕐᓂ ᐆᒻᒪᖅᑯᑎᓕᐅᕈᓐᓇᕐᒪᖔᑕ.  ᑕᖅᑭᓄᑦ 12-ᓄᑦ ᑐᓴᒐᒃᓴᑦ ᓄᐊᑕᐅᔪᑦ ᓯᕗᓪᓕᖅᐹᖑᓗᓂ 

ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᖅ ᓴᓇᑎᓪᓗᒋᑦ ᐊᓄᕆᒧᑦ ᐆᒻᒪᑯᑎᓕᐅᕈᑎᒃᓴᓂᒃ.” 

 

ᐅᓪᓗᐊᓂ ᐄᑉᐳ 28, 2014, ᐅᓂᒃᑳᓕᐊᖓᓐᓂ ᖁᓪᓕᒃᑯᑦ ᒫᓐᓇᕋᑖᖑᓚᐅᖅᑐᖅ ᐃᑯᒻᒪᖅᑯᑎᓄᑦ 

ᐊᑭᑦᑐᕆᐊᕈᒪᔾᔪᑎᓄᑦ ᑐᒃᓯᕋᐅᑎᖓᓐᓄᑦ, ᐃᑯᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔨᑦ ᑲᑎᒪᔨᖏᑦ ᐅᖃᓚᐅᖅᑐᑦ 

ᖁᓪᓕᒃᑯᑦ “ᐅᖃᖃᑎᖃᖅᓯᒪᓕᕐᓂᖏᓐᓂᒃ ᐅᔭᕋᖕᓂᐊᖅᑎᓂᒃ, ᐊᐳᖅᑎᓐᓈᖅᑐᒥ, ᑲᖏᕐᖠᓂᕐᒥ 

ᐊᑭᓕᖅᓯᖃᑎᖃᕈᓐᓇᕐᒪᖔᑕ ᐅᖅᓱᕐᓗᖕᒥᒃ ᐅᖅᓱᐊᓗᒃᑐᖅᑐᖅᒥᒃ ᐊᐅᓚᐅᑎᐊᓗᖕᓄᑦ ᓄᓇᓕᖕᓂ.” 

 

ᑲᑎᒪᔨᕋᓛᑦ ᓯᑎᐱᕆ 23, 2014-ᒥ, ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ, ᐅᓄᑲᓪᓚᒃᑐᓂᒃ 

ᐊᐃᖅᑯᑎᖃᓚᐅᖅᑐᑦ ᒪᓕᒐᓕᐅᖅᑎᑦ ᐃᖅᑲᓇᐃᔭᖅᑕᐅᔪᓂᒃ ᐊᑖᒍᑦ ᑕᓯᐅᔭᕐᔪᐊᕐᒥᐅᑦ ᑲᑎᒪᓂᖏᑎᒍᑦ 



 14 

ᐱᓪᓗᒍ ᑰᖕᒧᑦ ᓯᒥᒃᑐᐃᓗᑎᒃ ᐆᒻᒪᖅᑯᑎᖃᕐᓂᕐᒧᑦ ᒫᓂᑑᒐᒥᑦ ᑭᕙᓪᓕᕐᒧᑦ, ᐊᒻᒪᓗ ᑰᖕᒧᑦ 

ᐆᒻᒪᖅᑯᑎᓕᐅᕐᓂᕐᒧᑦ ᖃᓂᒋᔭᖓᓂ ᐃᖃᓗᐃᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᖁᓪᓕᒃᑯᑦ ᐊᕐᕌᒍᓄᑦ 40-ᓄᑦ ᐊᒃᑐᔪᓄᑦ ᐸᕐᓇᐅᑎᖏᓐᓄᑦ 

ᑎᑎᖅᑲᖁᑎᖏᑦ ᑕᐃᔭᐅᓯᒪᕗᑦ 2014-2018-ᒥ ᑎᒥᖁᑎᖓᑕ ᐸᕐᓇᐅᑎᖏᑦ ᓴᖅᑭᑕᐅᖁᓪᓗᒋᑦ 

ᒪᓕᒐᓕᐅᕐᕕᖕᒥ ᑎᑭᓚᐅᖏᓐᓂᖓᓂ ᒫᔾᔨ 31, 2015.  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᐅᓪᓗᒥᓯᐅᑎᓂᒃ ᖃᓄᐃᓕᐅᖅᑕᐅᓯᒪᓕᕐᒪᖔᑦ ᖁᓪᓕᒃᑯᓐᓄᑦ ᑭᐅᔾᔪᑎᖏᓐᓂ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᖏᓐᓂ ᐃᓚᑰᓂᖏᓐᓂ ᐅᔾᔨᕆᔭᐅᓚᐅᖅᑐᑦ ᕿᒥᕐᕈᔨᓄᑦ ᐃᑯᒻᒪᖅᑯᑦ 

ᐊᑭᖏᓐᓄᑦ ᕿᒥᕐᕈᔨᑦ ᑲᑎᒪᔨᖏᑕ ᐃᖃᓗᖕᓂ ᐊᐅᓚᐅᑎᐊᓗᖏᑦ ᐊᖏᓕᒋᐊᖅᑕᐅᔾᔪᑎᖏᑕ ᐊᒻᒪ 

ᐃᑯᒻᒪᖅᑯᑎᖃᖅᑎᑦᑎᓂᕐᒧᑦ ᓄᑖᕈᕆᐊᕈᑕᐅᔪᓄᑦ ᐱᓕᕆᐊᓂ.  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᐅᓪᓗᒥᓯᐅᑎᓂᒃ ᖃᓄᐃᓕᐅᖅᑕᐅᓯᒪᓕᕐᒪᖔᑦ ᖁᓪᓕᒃᑯᓐᓄᑦ ᑭᐅᔾᔪᑎᖏᓐᓂ 

ᐅᖅᓱᐊᓗᖃᐅᑎᓄᑦ ᖃᑦᑕᐅᔭᑭᒃᓴᕐᓂᕐᒧᑦ ᐱᔾᔪᑕᐅᔪᖅ ᐅᔾᔨᕆᔭᐅᓚᐅᖅᑐᖅ ᐃᑯᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔨᑦ ᑲᑎᒪᔨᖏᓐᓄᑦ ᐄᑉᐳ 28, 2014-ᖑᑎᓪᓗᒍ, ᐅᓂᒃᑳᓕᐊᖅ ᐱᔾᔪᑎᖃᖅᑐᖅ ᖁᓪᓕᒃᑯᑦ 

ᒫᓐᓇᕋᑖᖑᓚᐅᖅᑐᖅ ᐊᑭᑦᑐᕆᐊᕈᒪᔾᔪᑎᒋᓪᓗᒍ ᑐᒃᓯᕋᐅᑎᒋᓚᐅᖅᑕᖏᓐᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑲᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑲᓕᐊᓄᑦ 

ᐃᓗᓕᖃᕐᓗᑎᒃ ᓇᓗᓇᐃᖅᑎᖅᓯᒪᔪᓂᒃ ᑭᓱᑦ ᐅᓪᓗᒥ ᐱᓕᕆᔭᐅᓂᐊᕐᒪᖔᑕ ᐅᕝᕙᓘᓐᓃᑦ 

ᐸᕐᓇᒃᑕᐅᓯᒪᖕᒪᖔᑕ, ᖁᓪᓕᒃᑯᓐᓄᑦ ᐊᒻᒪ ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᓐᓂ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐱᓪᓗᒋᑦ ᐅᖅᓱᐊᓗᒃ ᐊᑭᓕᖅᓱᖅᑕᐅᓂᖏᑦ, ᐅᖅᓱᐊᓗᖕᓂᒃ ᓂᐅᕕᕐᓂᖅ 

ᐊᒻᒪᓗ ᐊᓯᖏᓐᓂᒃ ᑎᒥᐅᔪᓄᑦ ᑳᓐᑐᕌᒃᑕᐅᓯᒪᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒋᔭᖏᓐᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᐅᓪᓗᒥᓯᐅᑎᓂᒃ ᖁᓪᓕᒃᑯᑦ ᐸᕐᓇᐅᑎᒋᔭᖏᓐᓂᒃ ᑲᔪᓯᔪᓂᒃ ᐊᒻᒪ ᐸᕐᓇᒃᓯᒪᔪᒪᖏᓐᓂᒃ 

ᐱᒋᐊᕈᑎᒋᓂᐊᕐᓗᒋᑦ ᐱᔾᔪᑎᒋᓪᓗᒍ ᓇᖕᒥᓂᖃᖅᑐᑦ ᒐᕙᒪᒃᑯᓪᓗ ᑕᐱᕇᒡᓗᑎᒃ ᐱᓕᕆᖃᑎᒌᖕᓂᒃᓴᖏᓐᓄᑦ 

(P3) ᐊᐅᓚᐅᑎᐊᓗᖃᕐᕕᐅᖅᑎᓪᓗᒋᑦ ᐊᒻᒪ/ᐅᕝᕙᓘᓐᓃᑦ ᐊᓯᐊᓂᒃ ᐆᒻᒪᖅᑯᑎᓕᐅᕈᑎᒃᓴᒥᒃ 

ᐱᕙᓪᓕᐊᑎᑦᑎᑎᓪᓗᒋᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐃᖅᑲᓇᐃᔭᖅᑕᐅᕙᓪᓕᐊᓕᖅᑐᓂᒃ ᐃᓗᐊᖑᑦ ᑕᓯᐅᔭᕐᔪᐊᑉ 

ᑲᑎᒪᓂᖏᑎᒍᑦ ᐱᔾᔪᑎᒋᓪᓗᒍ ᑰᖕᒧᑦ ᐆᒻᒪᖅᑯᑎᖃᖅᑎᑕᐅᓂᖅ ᒫᓂᑑᐸᒥᑦ ᑭᕙᓪᓕᕐᒧᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᒡᒍᓯᖏᑦ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᒪᖔᑦ ᑰᖕᒧᑦ 

ᐆᒻᒪᖅᑯᑎᓕᐅᓂᕐᒧᑦ ᐱᕙᓪᓕᐊᑎᑦᑎᓂᐅᔪᖅ ᐃᖃᓗᐃᑦ ᖃᓂᒋᔭᖓᓂ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᐅᓪᓗᒥᓯᐅᑎᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᒪᖔᑦ ᖁᓪᓕᒃᑯᑦ ᐅᑭᐅᖅᑕᖅᑐᕐᒥ 

ᐊᓄᕆᒧᑦ ᐆᒻᒪᖅᑯᑎᓕᐅᕈᑎᒧᑦ ᖃᐅᔨᓴᖅᑕᖓᑦ ᐊᕐᕕᐊᓂ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᐅᓪᓗᒥᓯᐅᑎᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᒪᖔᑦ ᖁᓪᓕᒃᑯᑦ ᐊᓄᕆᒧᑦ 

ᐆᒻᒪᖅᑯᑎᖃᕐᓂᕐᒧᑦ ᖃᐅᔨᓴᖅᑕᖓᑦ ᑭᓐᖓᕐᓂ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᒪᖔᑦ 

ᖁᓪᓕᒃᑯᑦ ᐅᖃᖃᑎᖃᕐᓂᕆᔭᖓᑦ ᐊᐳᖅᑎᕐᓈᖅᑐᒥ ᐅᔭᕋᖕᓂᐊᖅᑎᐅᔪᓂᒃ ᐱᓪᓗᒍ ᐆᒻᒪᖅᑯᑎᖃᖅᑎᑦᑎᕐᒧᑦ 

ᐱᔾᔪᑕᐅᔪᑦ  ᑭᕙᓪᓕᕐᒥ. 

 

 

 

 

ᐱᔾᔪᑎ:  ᐊᑭᑐᓗᐊᖏᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᑦ 

 

ᓈᓴᐅᑖ 39.1 ᐃᓗᐊᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦᑕ ᐱᖁᔭᕐᔪᐊᖓ ᐃᒪᓐᓇ 

ᒪᓕᒐᖃᖅᑎᑦᑎᕗᑦ: 

 

ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎ 

39.1. (1) ᑮᓇᐅᔭᒃᑯᕕᖕᒥ ᑐᖅᑯᐃᕕᖕᒥᒃ ᓴᖅᑭᑦᑎᔭᕆᐊᖃᖅᑐᑦ ᓄᓇᕗᒥ ᑕᐃᔭᐅᓗᓂᓗ 

“ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᓂᒃ”. 

 

ᐱᔾᔪᑎᐊ 

(2) ᐱᔾᔪᑎᖓ ᑮᓇᐅᔭᖃᕐᑯᐅᑉ ᐱᓯᒪᒃᓯᖁᓪᓗᒋᑦ ᑮᓇᐅᔭᓂᒃ ᑐᓂᔭᐅᔪᓂᒃ ᐃᒪᐃᓕᐅᖁᓪᓗᒋᑦ, 

ᑐᕌᖅᑐᒃᑯᑦ ᑐᕋᐃᓐᓇᖏᒃᑐᒃᑯᓪᓘᓐᓃᑦ, ᐃᑲᔪᖅᓯᔾᔪᑕᐅᓂᐊᕐᓗᓂ ᐊᑭᖓᓄᑦ ᐆᒻᒪᖅᑯᑎᑦ 

ᐅᕝᕙᓘᓐᓂᑦ ᐊᑭᑐᓗᐊᖅᑕᐃᓕᒪᑎᑦᑎᔾᔪᑕᐅᓗᓂ ᐆᒻᒪᖅᑯᑎᓄᑦ. 

ᐃᓚᖓ ᑲᑎᖅᓱᖅᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᑮᓇᐅᔭᖁᑎᑦ 

(3) ᑮᓇᐅᔭᑦ ᐃᓚᒋᓪᓗᓂᒋᑦ ᑲᑎᖅᓱᖅᑕᐅᓯᒪᔪᑦ ᐃᓯᖅᐸᓪᓕᐊᔪᓄᑦ ᑮᓇᐅᔭᓄᑦ. 

 

ᐃᓚᓕᐅᑎᔪᑦ ᑮᓇᐅᔭᓄᑦ 

(4) ᐱᑕᖃᕆᐊᖃᖅᐳᖅ ᐃᓚᓕᐅᑎᔪᒃᓴᓂᒃ ᑮᓇᐅᔭᓂᒃ ᐃᓘᓐᓇᖏᓐᓄᑦ ᑮᓇᐅᔭᓄᑦ ᑐᓂᔭᐅᔪᓄᑦ 

ᐃᓗᐊᓂ ᑮᓇᐅᔭᒃᑯᕕᐅᑉ ᑐᕌᐃᓐᓇᖅᑐᒃᑯᑦ ᑐᕋᐃᓐᓇᖏᑦᑐᒃᑯᓪᓘᓐᓃᑦ ᐃᑲᔪᖅᓯᔾᔪᑕᐅᓂᐊᕐᒪᑕ 

ᐊᑭᖏᓐᓄᑦ ᐃᑯᒻᒪᖅᑯᑎᑦ ᐊᑭᑦᑐᓗᐊᔭᓕᖅᑎᓪᓗᒍ ᐊᑭᑭᔾᔫᒥᑎᑕᐅᔪᓐᓇᕐᓂᐊᕐᒪᑦ. 

 

ᓄᒃᑎᖅᑕᑦ ᑮᓇᐅᔭᓂᑦ 

(5) ᒥᓂᔅᑕ ᐃᒪᐃᓕᐅᕈᓐᓇᖅᑐᖅ, ᑎᓕᓯᔾᔪᑎᑎᒍᑦ, ᐊᖏᖅᓯᓗᓂ ᓄᒃᑎᖅᑕᐅᓂᖓᑕ ᑮᓇᐅᔭᑦ 

ᑕᐃᑲᓐᖓᑦ ᐊᑭᑐᓗᐊᔾᔭᐃᒃᑯᑎᖏᓐᓂᑦ ᐃᑯᒻᒪᖅᑯᑎᑦ ᑮᓇᐅᔭᒃᑯᕕᖕᒥᑦ ᐱᓕᕆᐊᖃᖁᓪᓗᒍ 

ᐱᔾᔪᑎᖓᓂᒃ ᑮᓇᐅᔭᐃᑦ ᐊᑐᕐᓗᓂ, ᐊᒻᒪ ᐱᖃᓯᐅᔾᔨᔪ8ᓇᖅᑐᖅ ᑎᓕᓯᔾᔪᑎᒥᒃ ᒪᓕᒐᖃᖅᑎᑦᑎᓗᓂ 

ᒥᓂᔅᑕ ᐊᑐᕆᐊᓕᖕᓂᒃ ᑮᓇᐅᔭᓄᑦ. 

 

ᐅᓪᓗᐊᓂ ᓄᕕᐱᕆ 1, 2007-ᖑᑎᓪᓗᒍ , ᐃᓗᓕᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦᑕ 

ᐱᖁᔭᕐᔪᐊᖓᓂ ᒪᓕᒐᖃᖅᑎᑦᑎᕗᑦ ᓴᖅᑭᑦᑎᔪᓐᓇᖁᓪᓗᒍ ᐊᑭᑐᓗᐊᖏᑦᑐᒥᒃ ᐆᒻᒪᖅᑯᑎᖃᓂᕐᒧᑦ 

ᑮᓇᐅᔭᖁᑎᖏᓐᓂᒃ ᐊᑐᓕᖅᑎᑕᐅᓚᐅᖅᓯᒪᔪᖅ. 

 

ᐊᒃᑑᕙ 30, 2007-ᖑᑎᓪᓗᒍ, ᐃᑯᒻᒪᑏ: ᓄᓇᕗᖅ ᒐᕙᒪᒃᑯᖏᑕ ᐆᒻᒪᖅᑯᑎᓄᑦ ᐅᐸᓗᖓᐃᔭᐅᑎᖓ, 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ. ᐃᑯᒻᒪᑏᑦ ᐅᖃᖅᓯᒪᓚᐅᖅᑐᖅ ᐃᒪᓐᓇ: 

 

“ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑯᑎᓄᑦ ᐃᑲᔪᕈᑎᖏᓐᓄᑦ ᐱᓕᕆᐊᑦ ᐃᓗᓕᖃᖅᐳᑦ ᐊᔾᔨᒌᖏᑦᑐᓂᒃ 

ᐊᒻᒪ ᐱᔭᕐᓂᖏᓪᖢᑎᒃ, ᐱᔭᕐᓂᖏᒻᒪᑦ ᓇᐅᑦᑎᖅᓱᐊᕆᔭᕆᐊᒃᓴᖅ ᐊᒻᒪ ᖃᐅᔨᓴᐃᔭᕆᐊᒃᓴᖅ 

ᐆᒻᒪᖅᑯᑎᓄᑦ ᐃᑲᔪᕈᑎᐅᔪᓂᒃ.  ᑕᐃᒪᐃᒻᒪᑦ, ᐊᑭᓪᓚᕆᒋᔭᖏᑦ ᐊᖑᒻᒪᑎᓂᐊᕐᓗᑎᒃ ᓄᓇᕗᒥ 

ᐆᒻᒪᖅᑯᑎᓂᒃ ᐊᑐᕐᓂᕆᔭᖓ ᓇᓗᓇᖅᐳᖅ.  ᐅᓄᕐᓂᖅᓴᐅᔪᑦ ᓄᓇᕗᒥᐅᑕᐅᔪᑦ ᖃᐅᔨᒪᖏᒻᒪᑕ 

ᖃᓄᑎᒋ ᐃᑲᔫᓯᐊᖅᑖᖃᑦᑕᕐᒪᖔᑕ ᐱᔭᕐᓂᖏᓐᓂᖓ ᐱᓪᓗᒍ.  ᑕᖅᑲᒃᑯᐊᓗ ᖃᐅᔨᒪᖏᓐᓂᖏᑦ 

ᐊᖏᔪᒥᒃ ᐃᑲᔫᓯᐊᖅᑖᖃᑦᑕᕐᓂᕆᔭᖏᑦ ᐃᑯᒻᒪᖅᑯᑎᓄᑦ ᐱᔾᔪᑎᒋᔭᐅᕗᖅ ᒐᕙᒪᒃᑯᑦ ᐊᔭᐅᖅᑐᐃᕗᑦ 

ᐅᓄᖅᓯᒋᐊᖁᓪᓗᒋᑦ ᐃᑲᔪᕈᑎᐅᔪᑦ ᐃᑯᒻᒪᖅᑯᑦ ᐊᑭᖏᑦ ᐊᑭᑦᑐᕆᐊᕌᖓᑕ, ᐊᕐᕌᒍᓂ ᐊᓂᒍᖅᑐᓂ 

ᐊᑭᑦᑐᕆᐊᖃᑦᑕᖅᓯᒪᖕᒪᑕ.  ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᖃᓂᕐᒧᑦ ᐱᖃᓯᐅᔾᔨᓯᒪᓪᓗᐊᖅᑐᖅ 

ᓇᐅᑦᑎᖅᓱᐊᖃᕐᓂᕐᒥᒃ ᐊᒻᒪ ᐅᓂᒃᑳᓕᐅᖃᑦᑕᕐᓂᕐᒥᒃ ᐃᖏᕐᕋᓂᕆᔭᖓᓄᑦ.  ᐊᒻᒪᓗ 

ᐱᖃᓯᐅᔾᔨᓯᒪᔪᓐᓇᖅᑐᖅ ᒥᐊᓂᕆᔭᐅᓂᖏᑦ ᑐᕋᐃᓐᓇᖅᑐᒃᑯᑦ ᐊᒻᒪ ᑐᕋᐃᓐᓇᖏᑦᑐᒃᑯᑦ 

ᐃᑲᔪᕈᑎᐅᔪᓂᒃ.” 

 

ᐃᑯᒻᒪᑏᑦ ᐃᒪᓐᓇ ᐅᖃᖅᓯᒪᓚᐅᕐᒥᔪᑦ: 

 

“ᓄᓇᕗᑦ ᒐᕙᒪᒃᑯᖏᑦ ᐱᓐᖑᖅᑎᑦᑎᓂᐊᖅᑐᑦ ᐱᖁᔭᕐᓂᒃ ᓴᖅᑭᑦᑎᔾᔪᑕᐅᓂᐊᖅᑐᓂᒃ 

ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᖃᓂᕐᒧᑦ ᑮᓇᐅᔭᓂᒃ ᓄᕕᐱᕆ 1, 2007-ᖑᑎᓕᖅᐸᑦ.  

ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᒋᔭᐅᔪᑦ ᒥᐊᓂᕆᔭᐅᓂᐊᖅᑐᑦ ᐱᓕᕆᕕᖓᑕ 

ᑮᓇᐅᔭᓕᕆᔨᒃᑯᑦ. ᑮᓇᐅᔭᐃᑦ ᐊᑐᐃᓐᓇᐅᓂᐊᖅᑐᑦ ᐊᑐᒐᒃᓴᐅᓗᑎᒃ ᐊᓯᐊᓂᒃ ᐆᒻᒪᖅᑯᑎᖃᓂᕐᒧᑦ 

ᐱᓕᕆᔾᔪᑕᐅᓗᑎᒃ ᐊᒻᒪ ᐊᑑᑎᖃᖅᑐᒃᑯᑦ ᐱᓕᕆᔾᒧᑕᐅᓗᑎᒃ. ᐃᓚᒋᓪᓗᒍ, ᐱᓕᕆᕕᐅᔪᖅ 

ᓇᐅᑦᑎᖅᓱᐊᖃᕐᓂᐊᖅᑐᖅ ᑐᕌᐃᓐᓇᖅᑐᒃᑯᑦ ᑐᕌᐃᓐᓇᖏᑦᑐᒃᑯᓪᓗ ᐆᒻᒪᖅᑯᑎᓄᑦ 

ᐃᑲᔪᖅᓯᔾᔪᑕᐅᔪᓂᒃ.” 

 

ᑎᑎᕋᖅᓯᒪᔪᑦ ᑐᕌᖓᒃᓴᖏᓐᓄᑦ ᐅᖃᐅᓯᕆᓯᒪᔭᖏᑦ ᖁᓪᓕᒃᑯᑦ ᐃᒪᐃᓕᖓᕗᑦ: 

 

“ᖁᓪᓕᒃᑯᑦ ᐊᑦᑕᕐᓇᖏᑦᑐᒥᒃ, ᑕᑎᒋᔭᐅᔪᓐᓇᖅᑐᒥᒃ ᐊᒻᒪ ᐊᑑᑎᖃᑦᑎᐊᖅᑐᒥᒃ 

ᐃᑯᒻᒪᖅᑯᑎᖃᖅᑎᑦᑎᕗᑦ ᐊᒻᒪ ᐸᕐᓇᒃᓯᒪᕗᑦ ᓯᕕᑐᔪᒧᑦ, ᐊᑭᑐᓗᐊᖏᑦᑐᒥᒃ ᐆᒻᒪᖅᑯᑎᖃᖁᓪᓗᒋᑦ 

ᓄᓇᕗᒥᐅᑦ.” 

 

ᑭᓯᐊᓂᓕ, ᖃᓄᑎᒋ ᐊᑭᑐᓗᐊᖏᑦᑐᒃᑯᑦ ᐆᒻᒪᖅᑯᑎᖃᓂᕐᒧᑦ ᑮᓇᐅᔭᖁᑎᖏᑦ ᐊᑐᖅᑕᐅᓐᓂᕐᒪᖔᑕ ᓱᓕ 

ᓇᓗᓇᖅᐳᖅ.  ᑭᐅᑎᓪᓗᒍ ᑲᑎᒪᔨᐅᑉ ᐊᐱᖅᑯᑎᐊᓄᑦ ᑕᒪᑐᒧᖓ ᐱᔾᔪᑎᐅᔪᒧᑦ ᑲᑎᒪᔨᕋᓛᑦ 

ᑲᑎᒪᓂᖃᖅᑎᓪᓗᒋᑦ ᓯᑎᐱᕆ 23, 2014-ᒥ, ᐊᖓᔪᖅᑳᖓᑦ ᖁᓪᓕᒃᑯᑦ ᐃᒪᓐᓇ ᐅᖃᓚᐅᖅᑐᖅ: 

 

“ᖃᐅᔨᒪᔭᒃᑯᓪᓕ, ᑮᓇᐅᔭᖅᑕᖃᖏᑦᑐᖅ ᑕᐃᑲᓂ ᑮᓇᐅᔭᒃᑯᕕᖓᓂ ᐊᑭᑐᓗᐊᖏᑦᑐᒃᑯᑦ 

ᐆᒻᒪᖅᑯᑎᖃᕈᑎᓂ …. ᑭᖑᓂᑦᑎᓐᓂ ᑐᖏᓕᕆᔭᐅᑎᓪᓗᖓ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ, 

ᐃᓱᒪᔪᖓᓕ ᑕᐃᑦᓱᒪᓂ ᑕᒪᒋᔭᐅᓕᓚᐅᖅᓯᒪᓂᖓᓂᒃ ᑮᓇᐅᔭᓕᕆᔨᒃᑯᓐᓄᑦ.  ᖃᓄᐃᒻᒪᒃᑯᐊ, 

ᑕᐃᒪᐃᓕᓚᐅᖅᓯᒪᔪᖅ. ᖃᐅᔨᓗᐊᖏᑦᑐᖓ ᖃᓄᐃᓕᖓᓕᕐᒪᖔᑦ ᑕᒪᓐᓇ, ᑭᓯᐊᓂᓕ 

ᐅᑎᖅᑎᑕᐅᔪᕕᓂᐅᓱᕆᔭᕋ ᖁᓪᓕᒃᑯᓐᓄᑦ…ᓇᓗᓇᐃᖏᑦᑐᖅ ᑖᓐᓇ ᕿᑲᖅᑎᑕᐅᓐᓂᕐᒪᑦ ᐊᕐᕌᒍᓄᑦ 

ᑕᓪᓕᒪᓄᑦ, ᐊᕐᕕᓂᓕᖕᓄᑦ ᐅᕝᕙᓘᓐᓃᑦ 7-ᓄᑦ, ᐱᓕᕆᐊᕆᔭᕆᐊᖃᖅᑕᒃᓴᕆᓕᖅᑕᕗᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᓇᓗᓇᐃᖅᖅᓯᒪᑦᑎᐊᕐᓗᓂ ᓇᓕᐊᒃ ᐱᓕᕆᕕᐅᔪᖅ, ᒐᕙᒪᒃᑯᓪᓗ ᑎᒥᖁᑎᖓᑕ ᐱᓕᕆᕕᖓᑦ ᐅᕝᕙᓘᓐᓃᑦ 

ᑯᐊᐳᕇᓴᖁᑎᖓ ᑲᒪᒋᔭᖃᕐᒪᖔᑦ ᐊᐅᓚᑦᑎᓂᕐᒥᒃ ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᖃᖅᑎᑦᓯᕐᓂᒧᑦ ᑮᓇᐅᔭᓂᒃ 

ᐊᑖᓂ 39.1 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᔭᕐᔪᐊᖓᑦᑕ.  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᓇᓗᓇᐃᖅᓯᖁᓪᓗᒋᑦ, ᐃᓗᓕᑯᓘᔭᖃᕐᓗᑎᒃ, ᐱᔾᔪᑎᖏᓐᓪᓂᒃ ᖃᓄᐃᒻᒪᑦ ᑮᓇᐅᔭᓂᒃ ᑐᓂᓯᓐᓂᖏᒻᒪᖔᑕ 

ᐅᓪᓗᒥᒧᑦ ᑎᑭᓪᓗᒍ ᐊᐅᓚᑦᑎᔾᔪᑎᒃᓴᐅᓂᐊᖅᑐᓂᒃ ᓈᓴᐅᑎᖓᓂᒃ 39.1 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᖁᔭᕐᔪᐊᖓᓐᓂ . 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᓇᓗᓇᐃᖅᓯᖁᓪᓗᒋᑦ, ᐃᓗᓕᑯᓘᔭᖃᕐᓗᑎᒃ, ᕿᓚᒻᒥᐅᔪᒃᑯᑦ, ᐊᑯᓐᓂᖅᓱᖅᑐᒃᑯᑦ ᐊᒻᒪ ᓯᑐᔪᔪᑦ ᐸᕐᓇᐅᑎᖏᑦ 

ᐊᐅᓚᑕᐅᔾᔪᑎᒃᓴᖏᑦ ᐊᑭᑐᓗᐊᖏᑦᑐᒃᑯᑦ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᒋᔭᐅᔪᑦ. 

ᐱᔾᔪᑎ:  ᓱᕈᕐᓇᖅᑐᖃᖅᑐᑦ ᓄᓇᐃᑦ 

 

ᖁᓪᓕᒃᑯᑦ 2012-2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᐃᒪᓐᓇ ᐅᖃᖅᓯᒪᓚᐅᖅᑐᑦ: 

 

“ᐊᒃᓱᑲᓪᓚᒃ ᐊᑭᑐᔪᓂᒃ ᓇᓗᓇᐃᖅᓯᓯᒪᓕᖅᑐᑦ ᓄᓇᒧᑦ ᑐᓱᕌᖓᔪᓂᒃ ᑯᐊᐳᕇᓴᐅᔪᑦ; ᑭᓯᐊᓂᓕ 

ᒪᓕᒐᖏᑦ ᐊᕙᑎᒧᑦ ᒪᓕᒐᖅᑎᒍᑦ ᐊᑭᓕᖅᓱᐃᔾᔪᑎᑦ ᐃᓕᓴᕆᔭᐅᓚᐅᖏᒻᒪᑦ ᐱᔾᔪᑎᒋᓪᓗᒍ 

ᑯᐊᐳᕇᓴᒃᑯᑦ ᐅᒃᐱᕈᓱᖕᒪᑕ ᑲᒪᒋᐊᑐᖏᓐᓇᓱᒋᓪᓗᑎᒃ ᓴᓗᒻᒪᖅᓴᖅᑕᐅᓂᖓᑕ ᐊᑭᖓᓂᒃ.  

ᒪᓕᒐᖃᖅᑎᑕᐅᑎᓪᓗᒋᑦ ᐊᕙᑎᒧᑦ ᒪᓕᒐᖅᑎᒍᑦ ᐊᑭᓕᕆᐊᓕᑦ ᐱᖃᓯᐅᔾᔭᐅᒐᔭᕐᒪᑕ 

ᑮᓇᐅᔭᓕᕆᔾᔪᑎᓄᑦ ᑎᑎᕋᖅᓯᒪᔪᓂ ᖃᐅᔨᒃᐸᑕ ᑯᐊᐳᕇᓴᒃᑯᑦ ᐊᑭᓕᖅᓯᔭᕆᐊᖃᕐᓂᖓᓂᒃ 

ᓴᓗᒻᒪᖅᓴᖅᑕᐅᓂᖓᓄᑦ ᓄᓇᐅᑉ ᓱᕈᖅᓯᒪᔫᑉ.” 

 

ᖁᓪᓕᒃᑯᑦ 2014-2018 ᑎᒥᖁᑎᖓᑦᑕ ᐸᕐᓇᐅᑎᖏᑦ ᐃᒪᓐᓇ ᐅᖃᖅᓯᒪᕗᑦ: 

 

“…ᓈᓴᐅᖅᑕᐅᓗᑎᒃ ᓄᓇᐃᑦ ᐊᕙᑎᖓ ᓴᓗᒻᒪᖅᓴᖅᑕᐅᔭᕆᐊᖃᖅᑐᓄᑦ ᐱᔾᔪᑎᐅᔪᑦ, ᐊᒻᒪ 

ᒪᕐᕉᖕᓂᒃ ᐃᖅᑲᓇᐃᔭᖅᑎᖃᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ 

ᐊᕙᑎᓕᕆᓂᕐᒧᑦ ᐱᓕᕆᕕᖓᑦ ᐱᓕᕆᖃᑕᐅᔪᑦ ᓱᕈᖅᑎᑦᑕᐃᓕᒪᓂᕐᒧᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ 

ᐱᓕᕆᐊᓄᑦ.  ᑯᐊᐳᕇᓴᐅᔪᖅ ᓂᕆᐅᒃᑐᑦ ᒐᕙᒪᑐᖃᒃᑯᑦ ᐊᑭᓕᖅᓯᒐᔭᕐᓂᖏᓐᓂᒃ 

ᓴᓗᒻᒪᖅᓴᖅᑕᐅᔾᔪᑎᖏᓐᓄᑦ ᓄᓇᐃᑦ ᐱᔭᐅᓚᐅᖅᓯᒪᔪᑦ ᒐᕙᒪᑐᖃᒃᑯᓐᓂᑦ.” 

 

ᐊᒃᓱᑲᓪᓚᒃ ᐅᖃᐅᑕᐅᓯᒪᔪᖅ ᑲᑎᒪᔨᕋᓛᓄᑦ ᑲᑎᒪᑎᓪᓗᒋᑦ ᓯᑎᐱᕆ 23, 2014-ᖑᑎᓪᓗᒍ, 

ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᐱᔾᔪᑕᐅᔪᖅ ᓱᕈᖅᓯᒪᔪᓄᑦ ᓄᓇᐃᑦ ᐱᓪᓗᖏᑦ ᐱᔭᐅᓚᐅᕐᒪᑕ 

ᒐᕙᒪᑐᖃᒃᑯᓐᓂᑦ ᐅᑭᐅᖅᑕᖅᑐᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓂᑦ. ᑲᑎᒪᔨᕋᓛᑦ ᑲᖔᖅᐳᑦ 

ᒐᕙᒪᑐᖃᒃᑯᑦ ᐊᑭᓕᖅᓯᔪᒪᖏᓐᓂᖏᓐᓂᒃ ᓱᕈᖅᓯᒪᔪᓄᑦ ᓄᓇᐅᑉ ᓴᓗᒻᒪᖅᓴᖅᑕᐅᓂᖓᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᓗᓂ ᓇᓗᓇᐃᖅᑎᖅᓯᒪᔪᓂᒃ ᓈᓴᖅᑕᐅᓂᑯᓂᒃ ᓄᓇᓂᒃ ᓱᕈᖅᓯᒪᔪᓂᒃ ᑐᓂᔭᐅᓂᑯᓂᒃ 

ᑲᓇᑕᐅᑉ ᒐᕙᒪᒃᑯᖏᑕ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᖏᓐᓂᑦ, ᐊᒻᒪᓗ ᓈᓴᐃᖃᓯᐅᔾᔨᓗᑎᒃ 

ᓇᓗᓇᐃᖅᑎᖅᓯᒪᓗᑎᒃ ᖃᓄᐃᓕᖓᓂᕐᒪᖔᑕ ᐊᒻᒪᓗ ᖃᓄᑎᒋ ᓱᕈᕐᓇᖅᑐᖃᕐᒪᖔᑕ ᐊᑕᖏᕐᓗᒋᑦ 

ᓄᓇᐃᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᓗᓂ ᓇᓗᓇᐃᖅᑎᖅᓯᒪᔪᓂᒃ ᐱᕙᓪᓕᐊᓂᕆᓯᒪᔭᖓᓂᒃ ᑎᑎᖅᑲᑎᒍᑦ 

ᐅᖃᖃᑎᒌᒃᐸᓪᓕᐊᓂᕆᔭᖏᓐᓂᒃ ᑕᐃᒪᓐᖓᓂᑦ ᐄᑉᐳ 1, 1999-ᒥᓂᑦ, ᐊᑯᕐᖓᓐᓂ ᖁᓪᓕᒃᑯᑦ ᐊᒻᒪ 

ᒐᕙᒪᖓᑦ ᓄᓇᕗᑦ ᐱᔾᔪᑎᖃᕐᖢᑎᒃ ᓴᓗᒻᒪᖅᓴᖅᑕᐅᓂᒃᓴᖓᑕ ᓄᓇᐅᑉ ᓱᕈᖅᓯᒪᔪᑦ ᐱᔭᐅᓚᐅᖅᓯᒪᔪᑦ 

ᒐᕙᒪᑐᖃᒃᑯᑦ ᐅᑭᐅᖅᑕᖅᑐᕐᒥ ᐆᒻᒪᖅᑯᑎᓕᕆᔨᑦ ᑲᒥᓴᒃᑯᖏᓐᓂᑦ. 

 


